
TEMA: UNGDOM

Ungdomstida er viktig i alle menneske 
sitt liv. Viktige val med livslange per-
spektiv blir tekne: Val av utdanning og 
yrke, val av sambuar/ektemake, val av 
politisk ståstad er kjende område som 
blir nemnde ofte. Mange vel og ”stil og 
smak” og det ein kan kalle livsstil, og 
under den kategorien blir spørsmålet 
om tru eller ikkje tru gjerne plassert. 
Som kyrkje er vi opptekne av at unge 
menneske skal finne fram til eit av-
klara syn på korleis dei forheld seg til 
det dei blei deltakande i ved dåpen og 
stadfesta i konfirmasjonen. Eller sagt 
på ein annan måte: -at dei skal møte 
Kristus og leve livet i nåden. Dette 
er sjølvsagt så viktig at det er verd eit 
temanummer. Og når det skal skrivast 
om ungdom og tru, er det i Gloppen 
ein kraftig og tydeleg aktør som heiter 
Nordfjord folkehøgskule som det var 
naturleg å engasjere. Vi anbefaler ei 
nærlesing av det dei bidrog med. 

Men tema-konsentrasjonen er ikkje 
så stor i dette nummeret som det var 
i førre nummer, av naturlege grunnar. 
Vi skal og passe på å fortelje noko om 
ting som har hendt sidan sist, og på 
innsetjingsgudsteneste, støylsmesser 
og Sandane-dagar er ikkje ungdoms-
innslaget det aller mest påtrengande, 
enn sei på gudsteneste for dei som er 
over 80. Men det er viktig at vi ikkje 
gløymer det ”vanlege” stoffet.

NEsTE TEMA

Det er att to utgåver av Kyrkjebladet 
dette året. Det siste bladet kjem til jul, 
og eit julenummer er eit temanummer 
i seg sjølv. 

Men nummer seks skal ha eit anna 
tema. Vi har tenkt å ta opp spørsmålet 
om det å gå til gudsteneste. Kva betyr 
det for dei trufaste kyrkjegjengarane 
å delta på gudstenestene? Kvifor er 
det ”kyrkjefolk” som sjeldan går? Kva 
skjer eigentleg i gudstenesta? Korleis 
har utviklinga vore med deltaking i 
gudstenester i våre kyrkjer?
Overskrifta over det heile blir kanskje 
”Kyrkjegang”. Har du ein ide eller ei 
problemstilling du meiner høyrer med 
her, så ta kontakt med ein i redaksjo-
nen eller ein av prestane.

Andakt

Av Liv Øygard solheim
Foto: Dean Roberts

 Læresveinane var dei næraste venene til Jesus. Jesus 
hadde valt dei ut og sagt: «Følg meg!» Tre år følgde 

dei han i tjukt og tynt. Så døydde Jesus. 

Johannes, ein av læresveinane, var 20 
år då han møtte Jesus første gongen. 
Han var med Jesus overalt og vart 
ein nær ven. Den natta Jesus vart 
teken til fange, kom han inn på 
gardsplassen til øvstepresten 
saman med Jesus, og følgde med 
til Golgata. Påskedag sprang han 
til grava i lag med Peter. Han 
gjekk inn i grava og såg linkleda 
ligge der. Så står det: «Han såg og 
han trudde.»

Dette var ei oppleving som prega han 
resten av livet. Han hadde opplevd så man-
ge under. Jesus hadde så stor makt, likevel var 
han i tvil. Her ved ei tom grav får han ei sterk oppleving 
av at alt Jesus hadde sagt var sant. Jesus var ikkje lenger i 
grava, han hadde stått opp. Jesus var sterkare enn døden.

Det går ikkje lang tid før Johannes får oppleve liding og 
motgang. Keisar Domitian kravde at alle som ikkje ville 
tilbe keisaren skulle drepast. Dette førte med seg store 
lidingar for dei kristne. Det vart forfølging i Jerusalem. 
Johannes tok Maria med seg og reiste til Asia. Soldatane 
viste ikkje nåde. Dei kristne vart oppsøkte også her. 
Mange vart drepne, men Johannes vart forvist til Patmos. 
Der var han slave i lag med mange forbrytarar og kristne 
som fekk same lagnad. 

Johannes brukte all ledig tid til å hjelpe medfangane sine. 
Han fekk mange piskeslag fordi han var god mot dei an-
dre. Likevel var han alltid den kjærlege og omsorgsfulle. 
Jesus hadde sett livet til for menneska. Johannes følgde i 
Jesu fotefar og var ofte i livsfare. Han hadde lært kva det 
var å lide for trua si, men ingen kunne ta den frå han. 

I dag ser og høyrer vi om vondskapen kvar dag. Den 
kjem oss nærare og nærare. Kristne får valet mellom å 

konvertere til Islam, dra bort eller døy. Menn blir 
skotne fram for familien sin, kristne jenter 

blir kidnappa, valdtekne og selde. An-
drew White, den anglikanske presten 

i Bagdad, seier at helvete er laust, 
men ingen ser ut til å bry seg. Han 
vart verande i kyrkjelyden sin i 
Bagdad i dei vanskelege åra etter 
invasjonen, då dei fleste drog. 
No er han i Erbil i Nord-Irak for 
å hjelpe. Han er ein av vår tids 
heltar. Kvifor vel han å bli? «Den 

fullkomne kjærleiken driv frykta 
ut,» svarer han. White ber kyrkja 

om å støtte og be for flyktningar og 
dei kristne i Syria og Irak.

Heldigvis er det nokre som er i ferd med å 
vakne. Vi høyrer om fleire som reiser ut for å hjelpe. 
Stefanusalliansen og Åpne dører har sett i gang innsam-
lingsaksjonar. Vi har alle eit ansvar. 

«Vi er døypte til å vera 
Kristi krossmenn her på jord 
og i alt vårt liv å gjera 
Herrens gjerning mot vår bror.

Vi er døypte til å vandre 
som Guds kongsfolk i vår ferd 
og å elske varmt kvarandre
i ei vond og hatig verd.»

«Som eg har gjort mot dykk, 
skal de og gjera.»

Frå redaksjonen

BOKA OM VEREIDE KYRKJE
Jubileumsnemnda melder at boka om 
Vereide kyrkje vil bli presentert i Vereide 
kyrkje 23. november. Dermed vil ho bli 
klar til å ligge under juletreet i år. Merk 
av datoen i kalenderen, og vent med 
julegåvehandelen til boka kjem. Det blir 
ei flott bok, rikt illustrert og med artiklar 
som tek føre seg historia frå mellom-
alderen heilt fram til vår tid, både om 
sjølve kyrkjehuset, men også om livet i 
og rundt kyrkja. Redaktør for boka er 
Ove Eide, og forfattarane er mange.    

Jubileumsnemnda

JA, DE pEngA!
Vi sende ut blankett i eitt av blada i vår-
semesteret, og lova då at i år blir det ik-
kje fleire runder. Ny blankett på eige ark 
vil vi ikkje sende ut. Men vi vil minne 
deg om at du kanskje ”gløymde” å betale.  
I 2013 fekk vi inn kr. 280 000,- som var 
ein solid auke i høve til kr. 160 000,- året 
før. No er det kome kr. 164 000,- og 
dersom det blir det endelege resultatet, 
blir det som i 2012. Hittil er det 650 som 
har betalt for bladet, og vi ynskjer oss 
eitt tusen betalande eller meir. 

Kontoen er som før 3705.04.71307.

Kva det kostar? Vi har sagt det før at vi 
heller vil ha kr. 200,- frå tusen personar 
enn kr. 300.- frå 700 personar. Når det er 
utdelt meir enn to tusen blad til postkas-
ser i Gloppen, var det fint om halvparten 
betalte. I fjor kosta trykking og porto kr. 
230 000,-. I år skal vi gje ut sju nummer 
i staden for åtte, så då kunne det kanskje 
bli billegare. Men blada blir stadig større 
(fleire sider), så kostnaden har nok ikkje 
minka. 

Vi har rett nok pengar i banken etter 
overskotet i fjor, og vi kjem nok til å lage 
dei blada vi hadde tenkt uansett. Men 
fleire betalande hadde vore eit signal til 
oss om at bladet blir godt motteke, og i 
det lange løp må inntekta stå i høve til ut-
gifta. Eller omvendt. Så takk skal du ha!

red

 Kyrkja i Gloppen treng frivillege til 
mange ting, mellom anna treng vi 
hjelp til å feire gudstenestene våre. 

Kanskje du har lyst til å bidra? Vil du vere 
gudstenestemedarbeidar ? 

Det er mange ulike oppgåver, og vi treng 
menneske med ulike interesser og ulik 
erfaring. Nokre oppgåver er praktiske og kan 
gjerast i ”det skjulte”, andre oppgåver er meir 
”synlege”.

Aktuelle oppgåver du kan bidra med er 
å dele ut salmebøker, hjelpe dåpsfølgjet til 
rette, lese tekstar, førebu og be forbøna, telje 
pengar, dele ut ark og fargeblyantar til borna 
som kjem, rydde i kyrkjebenkane osv.

I Vereide sokn har vi noko vi kallar 
gudsteneste grupper. Det betyr at vi deler 
gudsteneste-medarbeidarane i faste grupper, 
og kvar gruppe har ansvaret for å hjelpe til 
på 4-5 gudstenester i året. I gruppa blir ein 
einige om kven som gjer kva, og det blir trygt 
å få prøve nye oppgåver.

Vil du vere medarbeidar 
i gudstenestene?

Kyrkjeblad for Gloppen 

Utgjeve av sokneråda i Vereide, Breim, 
Gimmestad og Hyen. Kjem ut minst 7 

Redaktør: Oddvar Almenning

Epost: oddvar@svale.no

Hittegodshint  
Dersom du kjenner att lua og kjedet ovanfor, kan det hende at du har vore 
i Gimmestadkyrkja for ei stund sidan. Du skal sleppe å gjere greie for noko 
anna enn at du er rette eigaren, så får du sakene av Aase Ryssdal Sæther.

Nokre av gruppene vi har i dag består av 
bibelgrupper eller ein venneflokk. Andre 
grupper er meir tilfeldig samansett. Du kan 
anten ta kontakt med oss som enkeltperson, 
så finn vi ei gruppe som passar for deg, eller 
så kan du sjølv samle saman ei gruppe og de 
kan melde dykk til teneste i felles flokk.

Vi vil veldig gjerne at alle aldrar er repre-
sentert i gruppene våre, og det er spesielt 
kjekt om fleire barn og unge blir med som 
medhjelparar. Kanskje er det aktuelt for ein 
heil familie å vere med i ei gruppe?

Dei som allereie er med i gudstestegrup-
pene melder om at dette er ei kjekk teneste.
Vi vil gjerne ha deg med som medhjelpar!

Ta kontakt med:
Olav Søreide, 
epost: olav.soreide@enivest.net 
mobil: 900 53 839

Helsing Vereide sokneråd



sedd, godkjend og medrekna. Var det ikkje slik mange av 
oss andre hadde det i usikre ungdomsår? Nokon såg at vi 
var der, gav oss oppgåver og trudde vi kunne greie å løyse 
dei. Og gav kjærleg og ærleg kursjustering når det trongst. 
(Ja, somme gonger utan at det trongst, og). Skal ein ungdom 
fortelje andre kva og kvifor han trur, må han tenke gjennom 
spørsmålet for sin eigen del. Bevisstgjering, heiter det. Då 
leirdeltakinga på Nesholmen auka i 70-åra, var det behov for 
det vi kalla hjelpeleiarar. Mange som hadde vore på leir, fekk 
spørsmålet om dei ville kome att som hjelpeleiarar, og vi fekk 
ei liste på 120 unge i Nordfjord og Sunnfjord som gjerne ville. 
Då blei det viktig å bruke dei, og vi gav oppgåver til fleire enn 
vi eigenleg hadde hatt bruk for.

Noko må skje. I 1965 skreiv ein konfirmantprest ei bøn for 
konfirmantkullet sitt, og vi kunne lese den i Vårt Land. Den 
gjorde eit sterkt inntrykk på meg. Han starta med å be om 
at flokken måtte finne fram til tru, bli frelst. Men så var det 
kanskje for mykje å be om at alle skulle finne trua, så han bad 
om at nokre i alle fall måtte bli hjelpte til tru. Til slutt bad 
han: Om berre ein finn frelsa i deg, har ikkje konfirmasjons-
arbeidet vore mislukka! Då vi fekk Ten-Sing som ei gåve frå 
Gud og ungdommar strøymde til øving og andakt, og kom 
til tru med omvending og ”massenattverd” på Nesholmen, 
var leiarane ikkje budde. Det var uventa og langt meir enn 
berekna. Vi fekk meir enn vi hadde våga å be om. Fordi noko 
hadde skjedd. Den Heilage Ande hadde overbevist om synd, 
nåde og frelse. Og om teneste.

Vekking, sa dei om det som skjedde på 30-talet. Det same 
ordet hadde vi vanskelegare for å bruke på 70- og 80-talet. 
Men det er ei oppvakning som må skje.
Nokon må gjere noko. Kanskje vi som er ”kyrkjevarme” skal 
prate meir med etterkomarane våre og grannane og kollega-
ene våre om det viktigaste vi har? Kanskje alle som ber borna 
sine til dåpen og alle fadrar skal møte opp i kyrkja litt oftare? 
Kanskje fleire vaksne skal melde seg til disposisjon for vak-
senleiarar som treng support? Kanskje vi alle rett og slett skal 
våge å be om endringar? Metodar og ”teknikkar” kan skifte. 
Men påminning om ansvar, deltaking i fellesskap, forkyn-
ninga av Ordet, utfordringa til teneste må lyde. Jobben må 
gjerast. Så må Anden syte for at noko kan skje. At trua blir 
levd og opplevd. Blant dei unge på Sandane og i Breim og i 
Hyen og på Sørstranda og Nesjane og Vereide. Det trur vi på.

 Ungdommen forlet kyrkja, seier forskarar. Og ikkje berre 
ungdom. Statistikk fortel at prosentdelen av folk som 
seier om seg sjølv at ”dei trur på Gud utan tvil” gjekk 

ned frå 20 til 15 på tre år. Og talet på dei som går til kyrkje 
berre når det er dåp, bryllaup og gravferd har auka frå 35 til 
43 prosent. Det er avisa Vårt Land som opplyser om dette i 
samband med at dei skriv om David Haddeland, ein 22-åring 
som skriv bacheloroppgåve om kvifor unge forlet kyrkja og 
gjev opp trua. Han arbeider i organisasjonen Ny Generasjon 
som vil gjere bodskapen om Jesus tilgjengeleg på skular og 
studiestader. Organisasjonen blei skipa i 1996 med utgangs-
punkt i Oslo Kristne senter og har sidan vakse til 100 avdelin-
gar her til lands, og han spreier seg også til mange andre land.

Vi treng vel ikkje drive forsking for å kunne slå fast at det er 
færre aktive unge i dag enn for ein generasjon eller to sidan. 
Nyleg var det treff av ”gamle” Concordianarar og Ekko-son-
garar. Under treffet kunne dei konstatere at det i dag ikkje er 
kristeleg skulelag på Firda. Eller på Gloppen ungdomsskule. 
Haddeland skriv om dei som ”stille forsvinn ut bakdøra” og 
gjev opp både trua og kyrkjelivet. Denne gruppa er sjølvsagt 
ei stor utfordring for oss som sit trygt på benken og ikkje ser 
mot bakdøra ein gong. Det er og ein del som ”forsvinn” ut av 
kyrkja og finn eit betre liv for trua i andre samfunn. Eg trur 
og at mange som ikkje vil seie om seg sjølve at dei gjev opp 
trua, kjem på avstand frå kyrkje og kristne miljø når dei skifter 
miljø grunna utdanning eller arbeid, og det daglege kavet og 
sosiale settingar gjer at tilknyting til kyrkja blir utsett til sei-
nare eller forsømt. Det er ikkje plass til grundigare drøfting av 
ungdommeleg kyrkjeflukt i ein slik artikkel, men det er gjort 
undersøkingar både her til lands og ute som ein kan finne på 
nettet, og i vestlege miljø finn ein dei same trendane.

Noko må gjerast. Eller noko må skje. Når ein ser kven som 
er aktive og tar ansvar i kyrkjeleg styring og aktivt misjons-
arbeid i dag, er det påfallande at dei fleste blei dregne inn i 
kyrkja og fekk del i ei aktiv tru rundt 1970-talet, då det kristne 
ungdomsarbeidet hadde ei blomstringstid. Dei som har vore 
engasjerte sidan ungdomsåra, er no pensjonistar eller på veg til 
å bli det. Kven skal ta over? Vi treng ei ansvarsvekking.

Noko må gjerast. Gje dei unge ansvar. Leiarane i søndagssku-
len på Vereide har forstått det. Dei gjev ansvar og oppgåver 
til unge leiarar. På den måten kjenner kvar einskild at han er 

Ungdom         Leiar

Oddvar Almenning

Ungdommen forlet kyrkja?

Ungdom

 Nordfjord folkehøgskule er godt kjent i 
bygdene i Gloppen som Ljosborg og 
som friluftslivskulen. Det er vel heller 

ikkje ukjent at det er Normisjon som eig og 
driv skulen. Med eit årleg elevtal på ca. 130 
dei siste åra er det rett å seie at det vert drive 
eit betydeleg kristent ungdomsarbeid på 
Vereide kvart skuleår. Faktisk er det mellom 
dei største samlingane av slik aktivitet i heile 
fylket dersom ein ser vekk frå konfirmant-
arbeidet totalt. Dette er eit stort privilegium 
og ei stor utfordring å leve i. Det krev stor 
respekt, innleving og frimod å vere både 
tydelege og samstundes kloke i forvaltninga 
av eit slikt arbeid. 

Nordfjord folkehøgskule er midt inne i eit 
viktig og interessant prosjekt som har fått 
namnet ”Ungdom, kultur og tro” (UKT). 
Dette er eit samarbeid mellom Menighetsfa-
kultetet og Norges Kristelege Folkehøgsku-
lelag.

Bakgrunnen for dette prosjektet er at ein 
har ønska å finne ut meir av kva det vil seie å 
vere kristen folkehøgskule i vår tid. Kva blir 
gjort, kva ser ut til å vere det som kommu-
niserer med ungdom, kva skal vårt særpreg 
vere, kva kan ein gjere annleis? Og like sen-
tralt: kva for kristen praksis er det som talar 
sterkast i dag? Alle desse spørsmåla og fleire 

til vert forsøkt debattert og gjeve svar på.  
No jobbar vi på skulen med dette pro-

sjektet både på personal- og elevnivå, og 
skal ha dette som eit gjennomgåande tema 
heile dette skuleåret. Vi veit at mange av våre 
elevar kjem hit med eit uavklart syn på kris-
ten tru, medan andre har valt skulen fordi 
dei er kristne og ønskjer å vere i eit miljø der 
det er rom for tru og vekst. Så veit vi også at 
det kvart år er unge menneske som bestem-
mer seg for å verte kristne. Andre flyttar seg 
nærmare trua. Vi vil at det skal vere rom 
for alle, utan noko form for press. Så gler vi 
oss over at dei frivillige kapellmøta måndag 

”Ungdom, kultur og tro”, 
eit prosjekt og ei bok

kveld er stappfulle av folk, uansett ståstad. 
Som ein av tre skular var Nordfjord 

folkehøgskule, saman med Grenland og 
Rønningen folkehøgskule, med på ein første 
studiedel av dette prosjektet, der ein freista 
å kartlegge noko av det som skjer på dei 
kristne folkehøgskulane med tanke på akti-
vitetar, opplegg, undervisning og liknande. 
Resultatet av denne undersøkinga har no 
kome i bokform, ført i pennen av Johan Løf-
gren, som til dagleg er lærar ved Grenland 
folkehøgskule. Boka heiter ”Tro i praksis” og 
tek utgangspunkt i at eit skuleår på ein fol-
kehøgskule på eit særleg vis fungerer som eit 
læringsfellesskap der også møtet med kristen 
tru vert ein viktig del av totallæringa. 

Denne boka er interessant å lese også for 
andre som er involverte i kristent arbeid på 
ulike måtar. Morten Holmqvist, stipendiat 
ved Det teologiske Menighetsfakultet seier:  
”Boken er opplagt viktig for alle som jobber 
med kristne folkehøgskoler, men den er 
også viktig for alle som ønsker å forstå mer 
av kristne praksiser og læring i dag. Eksem-
plet er folkehøgskole, men likefullt relevant 
for arbeid med barn, ungdom og voksenfel-
lesskap.”

Det skjer altså framleis mykje meir enn 
friskt friluftsliv på Nordfjord folkehøgskule! 
Takk til alle som er med og støttar skulen i 
omtanke og bøn. 

Boka kan kjøpast i bokhandlar. 

u av rektor Hildegunn tennebø

 Marièl er fødd og oppvaksen i Glop-
pen, har gått musikklinja på Firda 
og var med i Gloppen Jentekor frå 

ho var 12 år. Deretter starta ho på NTNU 
i Trondheim, på eit studium som enda 
med mastergrad i musikkvitskap i 2011. 
Masteroppgåva var ei avhandling om Niels 
Jespersøns graduale, den første «koralboka» 
i Danmark/Noreg etter reformasjonen. Etter 
masterstudiet kom så kyrkjemusikkstudiet 
ved same institusjon. Marièl hadde song som 
«instrument» medan ho studerte musikkvit-
skap, men tok samtidig også orgelundervis-
ning privat. Som orgellærar hadde ho Petra 
Bjørkhaug, som no er ein av kantorane i 
Nidarosdomen. På kyrkjemusikkstudiet fekk 
ho Jon Skogstad som hovudlærar i orgel.

Kva fekk deg til å starte på kyrkjemusikk-
utdanning?

- Det var ein kombinsjon av at det då kunne 
vere lettare å få jobb og at kyrjemusikken 
rommar hovudinteressene mine innanfor 
musikk, både når det gjeld det utøvande og 
det teoretiske.

Gloppen kyrkjelege fellesråd har valt å 
kombinere stillinga som trusopplærar og 
kantor. Kva syns du om det?

- Ein smart kombinasjon. Her er mange 
berøringspunkt/kontaktflater. Mi deltaking 
i kyrkja gjennom barne- og ungdomsår har 
vore gjennom musikken (1. juledag, også etter 
at ho flytta ut for studiar, har Marièl vore 
fast innslag i julekoret i Vereide), og slik er 
det kanskje for fleire. I studietida arbeidde eg 
litt som klokkar i Nidarosdomen og var også 
dirigent for Trondhjems kvinnelige studenter-
sangforening i 2 år.   

Er du begynt å få oversikt over trusopplæ-
ringsarbeidet?

-Ja, eg har etter kvart sett meg inn i eksiste-
rande arbeid, og vil prøve å følgje opp det. Eg 
håpar  også at eg får drive litt med kor, sidan 
det er ei av mine hovudinteresser.   

Merkar du noko forventningspress?
-Mange spør om eg ikkje skal drive med kor, 

og det syns eg er flott. Eg er blitt møtt med 
mykje velvilje, og folk har vore flinke til å seie 
at det er fint at eg er komen «heim» att.

Prestasjonsangst?
 -Ja, kanskje ein av grunnane til det er at eg 

er komen til mi eiga heimbygd. 
Eg kan trøyste deg med at det truleg går 

over, og at du er blant vener. 
I dei åtte åra i Trondheim har Marièl ikkje 

berre skaffa seg utdanning, men også ein 
mann. Han heiter Martin Eikeset Koren. Dei 
gifta seg i 2011. Saman har dei flytta inn på 
Tystad, i grannelaget til «gamle»-kantoren. 
Martin har også mastergrad i musikkvitskap 
(avhandling om Rakhmaninovs Vesper), 
men har også kompetanse i realfag. Han har 
fått eit årsvikariat ved Firda vidaregåande 
skule, der han underviser både i realfag og 
musikk. Han er utdanna songar.

For lesarar av Kyrkjebladet kan det også 
vere interessant å vite at Marièl sit i styret for 
Norsk hymnologiforening (sekretær), og at 
ho har vore medforfattar i 3. bind av «Nytt 
norsk salmeleksikon» som kom i 2013.

Til slutt eit leiande spørsmål til Kurt kyr-
kjeverje:

Merkar du godt at staben har fått endå ein 
kantor?

-Vi treng to kantorar stort sett kvar søndag, 
så eg merkar svært godt at eg slepp å syte for 
å skaffe vikar frå søndag til søndag. Det er ei 
stor lette for meg.

Mange har spurt underteikna om 
det er slik at eg skal slutte som 
kantor, eller i det minste «trappe 
ned», sidan ein «ny» kantor no er 
på plass. derfor kan det vere på 
sin plass med ei forklaring:

etter at organisten i Hyen gjen-
nom mange år; Sivert aa, slutta 
etter oppnådd aldersgrense i 
2011, har det stått ledig ei 50% 
stilling som kantor. (20 % vart le-
dig allereie i 2002, då Per Mardal 
slutta i gimmestad). i heile denne 
perioden har kyrkjeverja brukt my-
kje tid på å finne vikar i den ledige 
stillinga frå søndag til søndag og i 
feriane til underteikna. ei halv stil-
ling var det von om å få søkjarar 
til, særleg dersom ein kunne finne 
høveleg kombinasjon slik at det 
til saman kunne bli ei heil stilling. 
då trusopplæringa også hadde 
bruk for ein person i minst ei halv 
stilling, fall det naturleg å sjå på 
om stillingane kunne kombinerast, 
og om vi kunne få søkjarar til ein 
slik kombinasjon. vi fekk heldigvis 
søkjar(ar), og både gammal og ny 
kantor gledar seg.     

Mariel og Martin i sofakroken på Tystad. 
No er det ”offisielt” at det på nyåret blir 
ein til i familien.

MARIÈL 
Kantor og 

trusopplærar
u tekSt og foto: anderS rinde

Ny medarbeidar

Innsetjingsgudsteneste

Innsetjing av sokneprest Vidar Bjotveit 
og kantor/trusopplærar Marièl Eikeset Koren. 

Eit varmt 
velkommen

u tekSt og foto: gunn Hole

Dei nytilsette vart ønskte velkomne med ord, 
tonar og blomster i Vereide kyrkje 24. august.

 Det rådde ei forventningsfull stem-
ning i kyrkja denne søndagen. To 
nye medarbeidarar skulle innsetjast. 

To som på kvar sine felt kjem til å farge livet 
i kyrkjelyden. Til korsong og orgeltonar 
kom dei i prosesjon inn i kyrkja saman med 
geistlege og andre representantar for kyrkja 
i Gloppen. Under den høgtidelege framstil-
linga vart tilsetjingsbreva frå biskopen i 
Bjørgvin, Halvor Nordhaug, opplesne og 
overleverte. Prost Schanke Eikum heldt 
deretter tale til begge: 

Halv stilling som kantor og ei halv som 
trusopplærar er utfordrande og kan lett verte 
mykje meir. Du er ung og har sikkert mange 
planar, men skund deg langsamt, minna han 
Marièl Eikeset Koren på. 

Til den nye soknepresten peika prosten på 
at kyrkja står relativt sterkt i Gloppen, men 
at det er utfordringar her som andre stader. 
Det gode ryktet til sokneprest Vidar Bjotveit 
har gått føre han frå Jølster, og prosten 
kjende seg trygg på at arbeidet er i gode 
hender. Han helsa frå Bibelen med orda frå 
2. Tim. 1.7.: For Gud gav oss ikkje ei ånd som 
gjer motlaus; vi fekk Anden som gjev kraft, 
kjærleik og visdom.

I den første preika si som sokneprest i 
Gloppen la Vidar Bjotveit mellom anna vekt 

på at kyrkjelyden ikkje er ei spesiell gruppe, 
men er ein del av samfunnet elles. Det er vi 
som skal bringe vidare Jesu hjartelag. Sjølv 
ønskjer han å vere ein prest som peikar på 
Jesus og ein formidlar av nåden.

Då nattverden tok til, var det den nye 
kantoren som sat ved orgelet og leia oss 
vakkert og stødig gjennom salmane. Som 
postludium var storverket «Halleluja, Amen» 
frå Judas Maccabaeus av Händel, valt. Kyr-
kjekoret hadde fått med seg fleire songarar 

og musikarar. Begge kantorane var i aksjon, 
Anders Rinde som dirigent og Marièl Eikeset 
Koren ved orgelet. Resultatet vart ei fantas-
tisk flott musikkoppleving!

Etter sjølve gudstenesta vart familiane til 
dei nytilsette presenterte for kyrkjelyden, 
og det var tid for meir uformelle intervju og 
blomsterutdeling. Ute på trappa venta kyr-
kjekaffi, kaker og høve til å slå av ein prat.

Så er dei to i gang. Kyrkjebladet ønskjer 
begge lukke til i dette viktige arbeidet!

Vidar Bjotveit fortalde at han hadde gleda seg 
til å stå på preikestolen i Vereidskyrkja.

Marièl var i aksjon som organist under innsetjingsgudstenesta.

Eit forsterka kyrkjekor og dyktige musikarar løfte 
salmesongen og heile gudstenesta til ein fest.

Ny medarbeidar

Frå Gloppestad og ut til heile Gloppen!
Ein samtale med Vidar Bjotveit

u av aSbjørg aPalSet
foto gunn Hole

heilage. Vi kan falde hender, krosse 
oss, vise respekt ved vår haldning. 
Å bere ein kross i ein prosesjon 
er ei handling som vil sette 
merke. Vi er både ånd, sjel og 
lekam.

-Gudstenesta er vel det vi helst 
forbind med ein prest si oppgåve?

-Når kyrkjelyden har ei 
aldersspreiing frå 0 til105 år, kan 
det vere vanskeleg å vite kva for 
målgruppe ein skal preike til.  Nokre 
opplever preika som om presten taler 
direkte til dei, andre “kjedar seg”. Alle 
får høyre Guds ord, får ta del i eller lytte 
til salmane og liturgien. Nattverdbordet er 
ope. Når presten lyser velsigninga til slutt i 
gudstenesta, er det óg for alle.

Det er spanande å ta i bruk dei ulike 
kyrkjeromma i tillegg til å bli kjent med alle 
fire kyrkjelydane i Gloppen.

-Ibsen skriv: «Å være under forvandlin-
gens lov”. Med det meiner han at mennesket  
forandrar seg. Kva vil du seie om det?

-I tida i Jølster lærte eg mykje om ei bygd, 
gjennom både gode og vonde hendingar. 
Der lærte eg respekt for livet. Samtidig lærte 
eg òg mykje om meg sjølv, vart tryggare på 
den eg er. Som medvandrar gjekk eg i Jesu 
løfte om at han er med alle dagar. Samlivet 
med ei god kone og vurderingar frå borna 
er sjølvsagt med og pregar meg.

-Du er ikkje berre prest, du er òg ektemann 
og far. Du drøymer vel om ei velfortent fritid?

-Fritidsaktivitetane har vore knytt opp 
mot borna. I Jølster trena eg to fotballag. 
Elles er friidrett og springing noko som er 
av interesse. (Nordstrendingar, pass opp for 
joggarar i haustmørket!)

-No har de flytta inn i Hatlebakken, som 
ein mellombels bustad. Korleis har dei første 
vekene vore?

-Det er ein heil familie som har flytta. 
Kona Kirsti held fram som lærar på Vassen-
den skule. Ho fører i år fram ein 10.-klasse. 
Borna har rive opp røtene i Jølster, der dei 
yngste vart  fødde og dei eldste var små 

då vi flytta dit. Eldstejenta, Signe (17), 
har flytta heim att etter eit år på hybel hos 
besteforeldra på Gloppestad. Ho held fram 
på Firda. Dei tre yngste, Gudmund (15) 
går på Gloppen Ungdomsskule, Hallvard 
(11) og Birgit (7 )går på Nordstranda skule, 
tidlegare Austrheim skule, der mor deira 
gjekk i si tid. Den første veka rakk dei å bli 
bedne i heile tre fødselsdagar. Dei har teke 
i bruk den fine ballbingen som er bygd ved 
Vereidskrysset.

Veslejenta vågar seg ut på sykkel på byg-
devegen, åleine! 

-Påliteleg kjelde hevdar at med seg på 
flyttelasset hadde dei nok syklar til heile 
kyrkjelyden, og at samlinga med ballar var 
enorm. Dette ber bod om ein aktiv fami-
lie. Kirsti har flytta tilbake til røtene, med 
foreldre og bror med familie inne på Glop-
pestad. Der vert det sikkert saftstasjon for 
sveitte syklistar. Kirsti kjenner glopparane 
og dei lokale skikkar frå før, og kan sikkert  
hjelpe til med å hugse namn og relasjonar.

- For meg vert det som sagt mykje nytt, 
seier Vidar Bjotveit. Eg gler meg over å vere 
komen hit og ser fram til å bli kjent her.

Vi ynskjer alt godt for den nye soknepres-
ten og hans familie.

-Er det noko du som lesar framleis un-
drast på? Gå til kyrkje og høyr han formidle 
den bodskapen som ligg han på hjartet!

 Eit uttrykk folk i Gloppen tidlegare 
nytta når dei møtte nokon dei ikkje 
kjende, var følgjande: Eg er ikkje så 

hæv at eg kjenner deg, eg. No er det ein del 
som ikkje er så hæve at vi kjenner vår nye 
sokneprest. Vi er i alle fall nyfikne på kva 
for kar dette no er. Det ville Kyrkjebladet sin 
utsende freiste finne ut noko om.

Familie og oppvekst
-Eg budde dei første fire åra i Nittedal, for 
så å flytte til Rosendal. Det første året vestpå 
heldt eg hardnakka på austlandsmålet, men 
tok det lokale målet som femåring. 

-Høyrer vi godt etter, har han nok pussa 
litt på det, med det vi kanskje kan kalle 
“liturgiske“ r-ar. R-ar som gjer seg betre i ein 
mikrofon! Vidar snakkar med varme om sin 
oppvekst som presteson, noko som prega 
valet av yrke seinare. Den åndelege ballasten 
fekk han òg i ungdomsklubb og skulelag, 
der han lærte å ta ansvar gjennom leiar-
oppgåver. Dei to siste åra på vidaregåande 
gjekk han på Kvitsund Gymnas, ein kristen 
internatskule. I den tida mognast tanken på 
å verte prest. Så over til studia ved Menig-
hetsfakultetet. Han minnest det som ei god 
tid med forkynning, studiar, debattar, men 
først og fremst det å få leve i tillit til Gud.

Når vi ser prestefamilien, skjønar vi at det 
var ikkje berre teologi han studerte! Han 
forsåg seg på ei jente òg! Så fylgde eit år som 
feltprest i Kirkenes. I kyrkjebenken der sat 
ein som seinare vart gloppar, Vegard Fagerli. 
No møtest vegane att.

Så vart det flytting til Jølster
Vidar seier at dei kom til Jølster “utan ba-
gasje”, dvs. ny som prest utan noko røynsle 
frå arbeid i ein kyrkjelyd. Då galdt å lytte til 
fellesskapet. -Kva brenn vi for? Ein må kom-
binere naturgåver med nådegåver. Ein må 
vere til stades der ein er, sjå den som treng 
ein, kunne lytte til dei som er i lyden. Det 
gjeld å vere medvandrar og gå på Jesu løfte.

Han vert ivrig når han talar om at vi skal 
ikkje berre tene og tilbe Gud med hovud 
og munn, men med heile kroppen. Det skal 
skje noko med heile oss i møte med det 

Eg gler meg over å vere komen hit og ser fram til å bli kjent her.

Frå soknerådet si postkasse        

u aaSe r SætHer
SoknerådSleiar i giMMeStad 

Katalog-tankar
Vi må tilstå at vi av og til får dei raraste 
ting i postkassa. Stundom er det ikkje 
eingong til oss, men når adressatfeltet 
t.d.inneheld ordet «Gimmestad» kan eit 
samvitsfullt postverk finne ut at det må 
vere vår kasse det skal i. Då er det godt å 
ha den gule plastbrikka som vi kan hekte 
på kassa, og la sendinga gå vidare til neste-
mann.

Så får vi gjerne også brosjyrer eller -ka-
talogar, med hendige ting som transporta-
belt nattverdsutstyr eller salmebøker med 
gullskrift, men desse blir nok ikkje lesne 
særleg grundig av oss. Vi veit at dei også 
kjem i andre postkasser i den kyrkjelege 
organisasjonen og blir godt ivaretekne der.

Stundom er katalogen på veg ned i Det 
Store Arkivet (les: Nomil sin pappdunk) 
før vi registrerer at det faktisk er ein 
soknerådspost vi er i ferd med å kvitte 
oss med, og det hende i dag. Heftet med 
228 sider glansa papir fekk dermed ein ny 
sjanse, og akkurat no sit vi og blar i det. 

Firmaet heiter Ojega, og er fullstendig 
ukjent for oss. På framsida fortel dei at dei 
leverer produkt for kontor, lager, industri 
og skule, og vi blar oss gjennom skrivepul-
tar, bokhyller og oppbevaringssystem.

Og du, kor gjerne vi skulle teke fram 
blyanten og kryssa av! Den der vil vi ha. 
Og den! Og den ville passa perfekt på 
trusopplærarkontoret, kanskje vi skal ta to, 
så blir der ein til samtalerommet og? Og 
resepsjonisten burde fått den der...

Men vi blir raskt innhenta av realitetane: 
Vi HAR ikkje noko trusopplærarkontor 
eller samtalerom – og vi har ikkje ein gong 
ein resepsjonist! Om nokon vil oppsøkje 
dei kyrkjelege kontora i dag, kan dei vere 
heldige og finne kyrkjeverja – inne på 
rommet som var tenkt til lagring av ha-
gereiskapar. Går dei vidare gjennom gan-
gane, kan dei kanskje finne soknepresten, 
pent innkvartert i eit grupperom med så 
tynne veggar at alle samtalar kan følgjast 
utanfrå sjølv utan altfor gode øyre.

Så kjære Ojega, send oss gjerne katalog 
med kontormøblar. Men aller helst, send 
oss eit ansvarsfullt og pengeløyvande 
kommunestyre som forstår at også kyrkja 
– eller: ikkje minst kyrkja – treng gode 
arbeidsforhold til sine tilsette. Vi yter 
tenester til innbyggjarane frå vogge til 
grav og møter dei ofte i dei mest sårbare 
situasjonane, så vi skuldar både tilsette og 
brukarar å legge best mogeleg til rette for 
ei god teneste.
Kan det vere lov å vere så optimistisk at vi 
kan få bestille neste gong katalogen kjem 
oss i hende?

u tekSt og foto: Harald aSke 

etter oppslaget i firda tidend 
hadde nok dei fleste fått med 
seg at gudstenesta på Herads-
plassen under Sandanedagane 
denne gongen kom til å bli 
spesiell. og då klokkene kima 
kl.11.00, var teltet stappande 
fullt av forventningsfulle men-
neske - store og små.

 Rune Larsen peika i introduksjonen 
på at han har to store område han 
brenn for: Avholdssaken og ho-

vudsaken. Denne gongen var det hovudsa-
ken som stod i fokus. Og både på konserten 
på Heradsplassen laurdag og på gudstenesta 
søndag fekk ein lytte til gode kristne songar 
som «Du vet väl om att du är värdefull», 
«Ikke en spurv til jorden uten at Gud det 
vet» og «Han er min sang og min glede». 

Ei spennande preike
Sigurd Vengen, som har vore sokneprest 
i Gloppen siste halve året, hadde invitert 

Rune Larsen til å samtale om preiketeksten. 
Rune Larsen sette som vilkår at då skulle dei 
ta det «på sparket»  -  alt skulle vere spon-
tant og ekte. Utgangspunktet var forteljinga 
om tollaren Levi som sat på tollbua si då 
Jesus sa til han: «Følg meg!». Levi stod opp, 
følgde Jesus og heldt stort gjestebod heime 
hos seg.

Kva tenkjer du om Levi? Tollarane var 
skatteinnkrevjarar på vegne av romarane. 
Det vart på ein måte eit landssvik. Ikkje rart 
at folk reagerte på det. Tenk på kor radikal 
Jesus var. Det var han som såg Levi. Det 
var Jesu initiativ. Mange trur at det er berre 
prektige folk i kyrkja. Slik er det jo ikkje, 
og alle er velkomne der! Levi var den same 
etter møtet med Jesus, men han var sett i 
rørsle – han fekk ein ny kurs.

Om tru og frelse
Det er ikkje trua som frelser, det er Jesus. 
Karsten Isachsen skal ha sagt: «Eg har så lita 
tru at ho er ikkje verd å misse ein gong.» 
Tru er ei gåve, noko som vert født i oss. Det 
var radikalt det som skjedde med Levi, som 
slutta som tollar og vart læresvein. Tollaren 
Sakkeus heldt truleg fram med å vere tollar 
etter møtet med Jesus, og slik er det vel med 
dei fleste av oss. Vi skal halde fram der vi er, 
men livet har fått ein ny kurs. 

Ei forfriskande gudsteneste

Her ser vi dei sentrale aktørane under gudstenesta på Heradsplassen under Sandanedagane 
2014: frå v. Martin Koren (pianist), Rune Larsen (songar og forkynnar), sokneprest Sigurd 
Vengen og Terje Kleppe (pianisten til Rune Larsen). 

 Det vrimla av folk under teltdukane 
på Kyrkjestanden i år også. Sve-
lesteiking og nytrekt kaffi freista 

mange. Og lenger inne fann ein store meng-
der med lopper, store og små, bøker og blad, 
stolar og bord. Litt for ein kvar smak. Og 
salet gjekk strykande. Då salet av møblar 
opna fredags morgonen, var det mange som 
kom for å finne spesielle ting – og mange 
fann det dei var ute etter. Dei finaste tinga 
vert kvart år plukka ut til auksjonen på 
laurdag. Der var mange godbitar i år også, 
og god stemning. Det er ein imponerande 
dugnadsinnsats både på kyrkjestanden og 
på ulike andre stands under desse dagane. 
Det gjer noko med bygda vår!

Kyrkjestand under Sandane-dagane
u tekSt og foto: Harald aSke

1  Auksjonarius var som vanleg O.S. 
Gundersen, - på ein profesjonell og festleg 
måte. Folk sette pris på det. Ståle Fitje var god 
hjelpar.

2  Svært mange var til stades under 
auksjonen. Somme baud på varene medan 
andre berre såg på.

3  Som tidlegare år hadde dugnadsgjengen 
samla saman eit stort utval av lopper.

4  Kaféen var godt besøkt heile tida. Her er 
det Britt Randi Heggheim og Kari Eikenæs 
Vengen som serverer Åge og Bjørg Myklebust.

1

Eidsvoll

2

3

4

Friluftshelg i Hyen

Presten Tore likte godt songen til Eli Johanne 
og Heidi Mjellem og Marthe Aa. Tore 
avslutta med «Gå i fred og ten Herren», men 
Nils Magne la til at vi ikkje måtte gå endå, 
for no var det mat å få.
u foto: nilS eiMHjellen

Fastbuande og heimkomne gjengedølar 
hadde ordna alt det praktiske, og 
rømmegrauten og rømasken gjekk unna.
u foto: eliaS eiMHjellen

Støylsmesse 27. juli 2014. Nils Magne 
Gjengedal og Eli Kari Gjengedal var 
medhjelparar under gudstenesta, og 
Bertine Aa spelte postludium.
u foto: nilS eiMHjellen

Skaparverkets dag
Gud viste verkeleg fram sitt fantastiske 
skaparverk under Friluftshelga i Hyen.

u tekSt: aSlaug HeiMSet larSen

Resten av den store forsamlinga.
u foto: eliaS eiMHjellen

Barnesider

gliMt frå friluftSHelga i Hyen

Aktivitetar for borna
u alle foto: Marit StrauMe

Gå på slak line var også moro. Tone 
Elisabeth Gjengedal tok mange ungar 
med på ridetur. Elles var det fisking 
på kaia med erfarne instruktørar og 
fantasifull ansiktsmåling.

Populær mobil klatrevegg midt i sentrum, 
der alle kunne sjå og applaudere dei som 
våga å prøve.

Brannbilen var på spennande besøk i sentrum.

Av bArnemunn

Nore sit ved frukostbordet og er 
tankefull: Du pappa. Er det ikkje 
rart å tenke på at ein eller annan 
stad i dette landet går det rundt 
ein mann som eg ikkje kjenner, 
som kjem til å bli svigerfaren 
min!

Det var rett etter at kommune-
huset i Gloppen var bygd. Jon 
og mor gjekk på Stardalsruta 
på Reed og skulle på Sandane 
og handle. Då dei steig av ved 
Firda Billag-bygget, sa Jon: 
- Ånei sjå mor! Kjerkja på Sandå! 
Nei, sa mor, dette er Gloppens 
Heradshus, det.

Ei stund etter at dei var komne 
heim, sat Jon med leikene sine 
og funderte. Så spurde han: 
Du mor! Kva var det det heitte, 
detta huset? – Herrens Glop-
pehus?

Per følgjer til kyrkjegarden ein 
dag mor skal stelle på grava til 
mormor. Han ruslar rundt og les 
på steinane, så seier han:
Ein er fanga i livet, liksom! Den 
einaste måten å logge av på, er 
å dø!

 Brudeparet Reidar Kandal og Terese 
Simonsen gifta seg i Breimskyrkja i 
juli 2014. Desse to slo skikkeleg på 

stortromma når det galdt feiring og opp-
legg. - Vi ville ha det skikkeleg på gamle-
måten, fortel brudgommen Reidar Kandal. 
Og dermed var det duka for eit tredagars 
bryllaup som det vil gå gjetord om i lange 
tider. Brudeparet hadde brukt eit års tid på 
planlegginga. Alt skulle vere heimelaga, og 
brudgommen hadde snikra alle langborda 
og benkane. Skåler til flatbrød og spekemat 
hadde han og laga. Og alt klaffa. Til og med 
veret var kjempefint. Det seiest at det var den 
heitaste natta på 41 år.

Bryllaup

Brudeferda over 
Breimsvatnet

Bryllaupsfeiring etter god, gammal oppskrift

u tekSt: kari jordanger
u foto: Marie kandal raMSlien, reMi raMSlien, kari jordanger

Gjestene, totalt 136 personar, kom både 
langvegsfrå og frå kommunen. Alle i Kanda-
len var inviterte, noko som vart sett stor pris 
på. Partytelt vart sett opp, og det vart pynta 
og laga mat.

Mykje kortreist mat
Mat, ja, det er no eit stikkord, med så mykje 
folk i tre dagar. Kva serverte dei? Reidar 
fortel at det meste var såkalla kortreist mat. 
Rømmegraut og spekemat og heimelaga 
flatbrød. Kakebordet var imponerande, 
og så hadde dei betasuppe til nattmat. 
Med tredagars feiring vanka det også både 
hjortebiff, kjekjøt og  grillmat av ulike sortar. 
Fredagskvelden serverte dei kongekrabbe 
frå Havøysund i Finnmark, som er brura sin 
heimstad, og som dei då hadde fått frakta 
sørover med Hurtigruta. Å, jau, dei vart 
tekne godt vare på.

Med båt over Breimsvatnet
På sjølve bryllaupsdagen var det varmt og 
godt. Gjestene var fint oppstasa i bunad 
og samla seg på bryggja på Reed, like ved 
kyrkja. Og snart kunne ein skimte båtane 
som kom over vatnet, først motorbåten og 
deretter den store robåten. Der var det seks 

I bryllaupet vanka det sjølvsagt 
tradisjonsmat som rømmegraut, spekemat 

og heimelaga flatbrød.

Her kjem kyrkjebåten med brura, seks roarar og med musikarane John Oddvar Kandal og Helene Myklemyr framme i skuten!

Alle i Kandalen 
var inviterte, 
noko som vart 

sett stor pris på.

mann som rodde, stilige karar i kvit skjorte 
og mørk bukse, for ikkje å gløyme hatten, den 
måtte vere på plass. Brura var om bord i båten, 
medan brudgommen venta i kyrkja. Musikk 
var der også om bord, med Helene Myklemyr 
på trekkspel og John Oddvar Kandal på fele 
var dei sikra tradisjonsmusikk.

I kyrkja gav dei kvarandre sitt ja til presten, 
Tore Myklebust, og med alle dei fint oppkledde 
gjestene som vitne. Etter vigsla hadde det 
vorte litt meir uroleg på vatnet, det bles så pass 
mykje at dei valde å slepe robåten etter motor-
båten tilbake til Kandalen. Og til den storslåtte 
feiringa i praktfulle omgjevnadar.

Næraste familie ved 
bordet. Frå venstre: 
Mari Kandal Ramslien, 
Kristin Kandal Ramslien, 
Steinar Kandal, Remi 
Ramslien, Ruben Andre 
Kandal Ramslien og 
Renate Solibakke. 

Og rikeleg med gode 
kaker fekk dei og.
 

Brud og brudgom på kyrkjetrappa

OPE HUS
I SANDANE KYRKJE
opnar att måndag 1.september
og held ope for ungdom kvar 

måndag kl.19.30 -21.30
 utanom skuleferiane 

Airhockey, biljard, bordtennis
Andakt

Brus, pizza – og godt selskap

Bli med !

Ungdom

 Det mykje ungdom i kommunen. I 
tillegg til dei som har vokse opp her, 
er det mange som kjem for å gå på vi-

daregåande eller på folkehøgskule. Nokre av 
ungdomane våre reiser ut for å ta utdanning 
(vidaregåande) men netto kjem det nok fleire 
hit. Tradisjonelt har her vore mykje kristen 
atktivitet for ungdom. 2013 var ungdomsår i 
Bjørgvin, også her hjå oss prøvde vi å sette eit 
eit ekstra fokus på ungdomsarbeidet. I tillegg 
til gudstenester for ungdom og andre lokale 
aktivitetar, var også nokre store arrangement 
lagde hit, som det har stått om i tidlegare nr. 
av bladet.  

Her vil vi prøve å trekke fram noko av det 
kontinuerlege arbeidet. Mykje av det som 
skjer i kyrkjelydane våre er i regi av og i sam-
arbeid KFUK-KFUM, Acta/Normisjon og 
KRIK. Tidlegare hadde også Skulelaget stor 
oppslutning i Gloppen, men dei har ikkje 
vore aktive siste åra. 

Nordfjord folkehøgskule er det største 
kristne ungdomsarbeidet  i kommunen, og 
er i seg sjølv ei viktig satsing på ungdom 
med over hundre elevar over eit heilt skuleår. 
Folkehøgskulen er og har vore veldig viktig 
for langt fleire enn dei som er elevar der, 
for bygda og området er det er ein fin stad 
å legge arrangement også for andre enn 

Normisjon. Tilsette og elevar er også viktige 
viktige støttespelarar og medhjelparar i 
andre kristne aktivitetar. På folkehøgskulen 
er det lagsmøter kvar måndag som er ope for 
alle. 

”get togehter” er ungdomsmøte i San-
dane kyrkje i samarbeidsprosjekt mellom 
kyrkja, Normisjon, KFUK-KFUM og Sion. 
Det var fire samlingar sist skuleår. Det er 
uvisst korleis dette blir vidareført, følg med 
… 
Normisjon har også ei bibelgruppe for 
gutar i vidaregåande alder. -Dei les, les og 
ber. Skikkelige greier, eigentleg reinspikka 
bibeleksegese,  opplyser bibelgruppeleiar 
Marius Økland til kyrkjebladet. 

KRIK Sandane samlast kvar søndag til tre-
ning, sosialt samvær og andakt. 

Tensing-koret ”Joy Sing” er nok Glop-
pen KFUK-KFUM sin mest kjende aktivitet 
for ungdom. ”Joy Sing” øver annankvar 
måndag frå kl.18. I arbeidskyrkja er det også 

”Ope Hus”kvar måndag kl.19.30-21.30 
utanom skuleferiane. Gloppen KFUK-
KFUM har dessutan både speidararbeid og 
barnegospel under sin “paraply”. 

For dei som følgje med på det som til ei kvar 
tid skjer kan vi anbefale heimesida til kyrkja, 
gloppen.kyrkja.no og kristenigloppen.no.

Ungdomsarbeid 
i gloppen
u av tore MyklebuSt

Konfirmantar 2014

Breim
u foto: reed foto aS 

framme f.v.: rebekka Skinlo, Siri katrin Sårheim, lene førde, ingelin Pettersen 
Seime, Sandra kleppenes Sårheim, trude Skarstein fløtre og amalie rygg Sandal. 
andre rekke: alexander johansen, remi-Mikal jordanger Sanden, kristine raad 
larsen, Prest tore Myklebust, jannicke veiesund, nils reed og Per Simen reed. 

bak f.v.: bjørn-inge flølo kleppe, alexander bjørkelo, lars idar Solheim, ole 
kleveland førde, Simen grov Hoem, arild bjørkelo, tormund årdal, leander 

Myklebust Seime og andreas Hetle.

Vereide
u foto: foto alMenning

framme frå v.: arvid leirgul, diyana goitom asefaw, ingeborg aasebø, 
lea Marie glomnes, Siri nikoline oppheim, Mathilde Haugen, ingrid austrheim, 

Maria bolseth, Malin isane førde, katrine Holmøy Holvik, Håvard bergheim Holvik. 
2. rekkje frå v.: anna buene, Sara Mardal, oda fløtre, Camilla Skår ølnes, 

emilie larsen evebø, Malene Solheim, rebekka vereide kroken, Sara bakkelid, 
Monja Helen Wold, lisa Selsvik.

3. rekkje frå v.: edvard røgeberg, olav andré gjengedal lotsberg, eirik rauset, 
jørgen rønne Solås, sokneprest olaf Sig. gundersen, tarjei bjørkum vereide, 

kristian Møll, ruben elvebakk nesdal, espen reed lote, Steffen fjellestad, 
Mathias Sollid eide. 

Konfirmantar 2014

Gimmestad
u foto: Harald aSke

1. rekkja f.v. elin varpe, 
Charlotte Cecilie fredly, 
oda Søreide, kristianne 

engelbrektson, olina roset, 
Christense rønnekleiv eikenes. 

2. rekkja f.v. 
kari Hanna Hogrenning 

ravnestad, elise Stensaker book, 
trine egeberg, Cecilie Storøy 
Haug, nora bolstad Moen, 

3. rekkja f.v. Patrich 
gudmundsen, johan lothe, 
sokneprest tore Myklebust, 
kylian jan-joshua Mekke og 

anders Samestad. 

Hyen
u foto: foto alMenning

frå v.: Simon Solheim Holme, 
tore eimhjellen, Synnøve elisa 
rønnekleiv, sokneprest olaf 
Sig. gundersen, ingrid linea 

Hallem, Petter Solhaug, 
joar vonheim Heimsæter. 

80 år

 Martin Ø. Ommedal fylte 80 år 13. 
august. Han feira jubileet på Nes-
holmen saman med storfamilien, 

naboar og vener. Dagen før gjekk små og 
store i næraste slekta Traudalen, og Martin 
gjennomførte den krevjande turen (som så 
mange gonger før) med glans, trass i høg 
alder. Det var artig at også oldebarnet hans 
var med.

Martin var klokkar i Hyen kyrkje i mange 
år, og det var ikkje få gravferder og min-
nestunder han leia og var ansvarleg for. Han 
har vore aktiv i misjons- og bedehusmiljøet i 

Heile turfølgjet etter passering av Ljoren.

bygda både som andaktshaldar og møteleiar, 
og svært god å ha for oss naboar. Saman 
med kona Solveig var han hardtarbeidande 
bonde i Ommedalen til sonen Sivert Jan tok 
over garden. Dei fekk 7 born og har nesten 
20 barneborn som no bur spreidde utover 
landet, så dei reiser mykje for å halde god 
kontakt med sine.

Martin har skrive talrike prologar og dikt. 
Nokre har fått plass i tidlegare kyrkjeblad, 
og her kjem ei fin haustskildring. Takk for 
mange gode ord, gratulerer med dagen og 
lukke til med åra vidare!

Martin orienterer om turen ved startpunktet 
ved Ryggjastøylen 5. august.

Martin Ø. Ommedal 
80 år

u tekSt: aSlaug HeiMSet larSen
u foto: øyStein oMMedal

Dikt

Stille ligg vassflata der eg legg frå land,
og set meg til rette på tofta. 
Eit årepar finn seg si rette hand, 
så skyv eg med føter og hofta. 
Det skvulpar mot båten, der vasskorpa bryt,
den voggande kjensla eg sit og nyt. 

Eg henger ut snøret med fiskekrok på,
og gjerer klar stanga og snella. 
Av fiskar som sprett kan eg ringar sjå,
og håpar snart ein ha i ”fella”. 
Med rolege åretak båten driv, 
mens tankane mine dei berre sviv. 

Langs bratte fjellsider står haustprega tre,
eit mangfald i fargar og prydnad. 
Men trea veit vel at no snart vil det skje,
dei misser si prakt i lydnad. 
Det livet som vakna så vonfullt om vår,
fekk falda seg ut under vekslande kår.

Eg tenkjer på livet, slik det for meg vart,
frå barndom til no opp i åra.
Der var lyse tider, men tidt var det hardt,
og stundom så kom det ei tåra.
Det var ingen steinfri jordflekk eg fekk,
men slik var den arven som til meg gjekk.

Båttur ein 
haustkveld

u dikt av Martin ø. oMMedal 
u foto: gunn Hole

Min heim og dei folka som rundt meg var,
gav meining i helg og yrke.
Når alle står saman og ansvar tar,
gjev fellesskap samhald og styrke.
Om arbeid og strev høyrde dagen til,
gav nattens timar ein fortent kvil.

Det var vel ein lagnad at akkurat her,
eg fekk mine levedagar.
Eg høyrde så mangt frå den store verd,
om folk som lir vondt og klagar.
Dei suter eg har hatt er truleg små,
mot det mange andre må kjenna på.

Eit svalande vinddrag stryk panna mi,
som kjærteikn frå fjell og dalar.
Eg fører min båt og kjenner meg fri,
det er som om bylgjene talar.
Alt andar av fred i den stille kveld,
det er som naturen sin andakt held.

Eg snurrar inn snøret, det vart ikkje fisk,
men det tek eg ikkje så nøye.
For kroppen fungerer, eg kjenner meg frisk,
og eg har hatt tur utan møye.
Den turen har gjeve meg ro i sinn,
no tek eg kveld og legg årane inn.

Ekkotreff

 Ofte skal det eit jubileum til for å sam-
last til fest. Kvart år dukkar det opp 
gamle russekull på Sandane til mar-

kering av at det er lang tid, kanskje 30 eller 50 
år, sidan dei avslutta skulegangen. Men 8.-10. 
august i haust gjekk det føre seg ei samling 
som viste at det ikkje trengst slike merke-
dagar for å samlast. Om lag 70 personar frå 
ulike kull som hadde forlate Firda fram til 
1976 let seg samla på relativt kort varsel, pri-
mært etter ei innbyding til å syngja saman! 
Alle hadde i skuletida vore medlemmer i det 
kristelege elevlaget Concordia og koret Ekko, 
men det vart understreka at det ikkje var tale 
om jubileum, korkje for Concordia, koret 
Ekko, for Laget (Norges kristelige student- og 
skoleungdomslag) eller for kordirigenten 
gjennom alle år, Sigurd Berstad (sjølv om 
det nærmar seg 100 år sidan han vart fødd). 
Tanken om ei slik samling hadde utvikla 
seg i møte med både notar og stemmegaffel 
etter Berstad og diverse kontaktar mellom ei 
dirigerande dotter, syngjande søstre og gode 
vener av korsong og Concordia. Friske idear 
møtte både entusiasme, organisasjonsevne 
og arbeidslyst. Det fanst inga medlemsliste å 
kalla inn etter, og alle vart nok ikkje nådde. 
Men samling på folkehøgskulen på Vereide 
vart det, og desse stod som arrangementsko-
mité og vart sterkt hylla for innsatsen: Astrid 
Waage, Anne Ryssdal Tveit og Eli Slagstad 
Kjær. 

Om kvelden 8. august kom deltakarar frå 
mange landsdeler til folkehøgskulen på Ver-
eide, mange som ikkje hadde møtt kvarandre 
før, men som etter kveldsmaten møttest i 
øving for å friska oppatt kjære og kjente 
songar frå Ekko. Solveig Berstad Sande og 
Anders Rinde var engasjerte dirigentar.
Første del av laurdagen vart nytta til ei omvi-
sing på Firda ved rektor, og med orientering 
om dagens situasjon og framtidsutsikter. 
Bygningsmessig har det skjedd ei impone-
rande utvikling. Firda må vera den flottaste 
skulen som tenkjast kan. Men ei sak undra vi 
oss over: Kvifor har ikkje skulen lenger noko 
kristeleg elevlag? Det spørsmålet tok vi med 
oss når vi fekk litt tid til å sjå oss ikring på 
Sandane i eit ver som viste oss Gloppen frå si 
vakraste side.  

Etter ny øvingsrunde var det klart for langva-
rig festkveld. Vi heldt oss med eigen korsong, 
kanskje meir prega av kjensler og minne 
enn av presisjon og kunstnarlege prestasjo-
nar. Kolbjørn Aske og Asbjørn Gjengedal 
fortalde med humor om utviklinga av Ekko 
og Concordia i 1950-åra, og døtrene Helga 
og Solveig gav eit interessant bilete av sin 
dirigentfar. I festtalen plasserte Anfin Skaa-
heim både Ekko og skulelaget inn i ein større 
samanheng, ikkje minst i skulelagsrørsla på 
nasjonalt nivå og i samarbeid med den in-
ternasjonale studentrørsla. Det vi har fått må 
inspirera til engasjement for våre unge slik at 
dei også kan få møta gode miljø som er prega 
både av sentral kristendom og av sunn og 
glad livsutfalding.

Over nettet vart den sengeliggjande sosio-
logiprofessor Olaf Ågedal, som skulle ha vore 
til stades, likevel utfordra til som fagmann 
å forklara grunnen til at ei slik samling som 
dette let seg arrangera – kvifor let vi oss 
innkalla til dette?  I ti punkt prøvde han å gje 
svar som sikkert dekte det mange av dei ein-
skilde deltakarane ville ha svara. Personleg vil 
eg seia at den største drivkrafta til å møta opp 
var behovet for å visa takksemd -  for koret, 
for Concordia, og for det miljøet eg fekk leva 
i dei viktige åra på veg inn i vaksenlivet. Slik 
vil eg tru det var for mange.

Det kunne ikkje bli tid til mange innlegg 
om kva tida i Ekko og Concordia hadde hatt 
å seia for den einskilde, berre nokre få kunne 
få sleppa til. Elles vart det servert rikeleg med 
god mat, praten gjekk livleg i alle pausar. 
Tida gjekk altfor fort og det vart ein sein 
kveld. 

Søndagen fekk vi ta del i gudstenesta i Ver-
eidskyrkja. Vi gledde oss over å få framføra 
kjære songar, delta i salmesong og nattverd, 
og høyra Asbjørn Gjengedal tala om det kall 
vi møtte i ungdomstida og som stadig lyder 
både til gamle og unge: «Kom til meg alle de 
som slit og har tungt å bera, hjå meg skal de få 
kvila dykk ut. Tak mitt åk på dykk, og lær av 
meg, for eg er mild og mjuk i hjarta; så skal de 
finna kvild for sjelene dykkar.» 

Vi opplevde ei inspirerande samling med 
glede, takk og song! 

Ei samling med kor- 
og takkesong!

u Steinar SuPPHellen, firdaelev 1953-58 

Det spørs om Ekko har vore så stort i heile 
si historie, som ved dette høvet. Her frå 

gudstenesta på søndag.
u foto: anne rySSdal tveit

Frå venstre: Magni Evebø Sand, Målfrid 
Berstad Bjørnerheim, Asbjørn Gjengedal, 

Harald Hjermann, Berit Kleppenes, Eli 
Havnen Bruun

u foto: aSbjørn klePPeneS

Kolbjørn Aske og Eli Slagstad Kjær ved bufeen  
u foto: anne rySSdal tveit

Ekko under leiing av Solveig Berstad Sande
u foto: berit klePPeneS

Ekko si tidlege historie
u av olav Søreide

Concordia/ekko-samlinga i august 
hadde som utgangspunkt å markere 
den perioden Sigurd berstad var 
dirigent for koret; frå 1953 til koret 
vart nedlagt i 1976. under samlinga 
vart det nemnt at ekko også kunne ha 
eksistert tidlegare, og no i etterkant 
har arnlaug økland gjeve nærmare 
detaljar om dette.

 Arnlaug var elev ved Firda Gymnas frå 
1939 til 1942, og ho seier at koret vart 
skipa anten i 1939 eller 1940, og at ho 

var med frå starten. Før skipinga eksisterte 
det ein mannskvartett med tilknyting til 
Concordia. Det var ein del diskusjon om kva 
namn koret skulle få. Eitt av nam-
neforslaga var Confessus som 
er knytta til «å bekjenne 
eller vedkjenne seg noko», 
men fleirtalet i koret tykte 
meir om namnet Ekko 
fordi songen skulle gje 
gjenklang.

Arnlaug fortel vidare at 
den første dirigenten var Arnulf  
Heien som sjølv var elev ved skulen og kom 
frå ein songglad familie på Sørstranda.  Han 
rømde til England under krigen og vende 
seinare attende til Noreg som høgare offiser. 
Etter han tok Ivar Årvik over som dirigent 
fram til han vart russ i 1946 og flytta frå 
bygda.

Fleire andre var innom koret og hjelpte til 
med notar, tilrettelegging, musikk og gjerne 
som dirigentar ved ymse høve: Organist og 
lærar Olav Mo fram til tida ved krigsslutt 
i 1945, og Firdaelevane Bjarte Grytlid og 
Bjarne Rinde. Her kan elles nemnast at Gryt-
lid var onkel til Anfin Skaaheim, og Rinde er 
onkel til kantor Anders Rinde.

Arnlaug hugsar at medlemstalet dei første 
åra i Ekko var sterkt varierande, men at det 
gjerne var over 20 på øvingane som føre-
gjekk om søndagane. Koret song på Concor-
diamøte, ved andre tilstellingar på skulen, 
på bedehuset og i kyrkja. Festsalen på skulen 
var den faste møtestaden den første tida, 
men etter kvart som tyskarane overtok 
skulen, flytta dei til småsalen i bedehuset 
inntil tyskarane også rekvirerte dette huset. 
Repertoaret var blanda, men fedrelands-
songar skulle vere med! Under krigen måtte 
ein elles vere varsam med framføringar av 
desse og sikre seg at vindauga var forsvarleg 
attlatne.

Arnlaug avsluttar med at Linda Sandell sin 
kjende kveldssalme «Bred dina vida vingar» 
følgde koret heilt frå starten.

Rundt bordet frå venstre: Reidun 
Skaaheim, Inga Marie Bakke Aasebø, Kåre 
Bakke, Knut Sigurd Aasebø, Anny Mæland 

Bakke, Jon Ytrehorn
u foto: anne rySSdal tveit

Frå venstre: Annlaug Sjøtun Simonsen, Eli-
Dorthe Eikenæs. Hansen, Annbjørg Eiksund 

Hesselberg, Johanna Sjøtun Fagermoen, 
Asbjørn Gjengedal, Jarl Steinhovden.

Det starta med at nokon fann ein bunke kornotar frå Ekko si glanstid, og reultatet blei 
eit ”jubileum” for Concordianarar som her er samla til avfotografering.

u foto: anne rySSdal tveit

Fellesrådet

 Det er truleg mange som har uklare 
idear om korleis dette er organisert, 
trur Aase. Ein kan lett tenkje at 

kvart sokn har sitt sokneråd, og at dei vel 
seg eit paraplyorgan som heiter fellesråd og 
er eit ”felles sokneråd” for heile Gloppen. 
Men slik er det ikkje. Sokneråda har ansvar 
for det åndelege livet, det kristne arbeidet, 
medan Fellesrådet steller med dei ”verdslege” 
sakene. –Eller ein kan seie at Fellesrådet er 
arbeidsgjevar og administrasjonsorgan, seier 
Paul Rune.

-Når det er val på sokneråd, bør folk 
tenkje på at dei skal velje inn personar som 
er dyktige på det politiske spelet, som veit 
korleis saker blir fremja og korleis ein kjem 
fram til gode vedtak. Mange tenkjer kanskje 
på å få inn i soknerådet slike som er ivrige i 
det kristelege arbeidet. Det er bra, men sam-
tidig må ein tenkje på at nokre av dei skal 
inn i Fellesrådet og stelle med politikken, 
seier Aase. –Det betyr vel og at det burde 
vere større valdeltaking enn det som har 
vore vanleg? –Kyrkja vedkjem alle, og langt 
fleire burde vere med på å røyste inn folk til 
sokneråda. Difor har det vore gjort endrin-
gar i valordningane, så fleire kan kjenne det 
praktisk mogeleg å stemme. Somme synest å 
tenkje at kyrkja er som ein interesseorganisa-
sjon på linje med skyttarlaget, fotoklubben 
eller idrettslaget. Då blir kyrkja for dei som 
har kristeleg arbeid som fritidsinteresse. 
Det blir feil. Alle som er døypte, alle som er 
konfirmerte og vigde i kyrkja, alle som har 

sine kjære gravlagde på kyrkjegardane våre, 
er dei som skal syne ansvar for å velje sokne-
råd, og dermed velje dei som blir sitjande i 
Fellesrådet. Alle som bryr seg om kyrkjehusa 
våre og korleis vi steller kyrkjegardane våre, 
burde delta ved kyrkjelege val. Valdeltakinga 
burde vere like høg som ved stortingsval eller 
kommuneval.

-Men saker som anlegg og forvaltning av 
kyrkjegardar og kyrkjehus har lange tidsper-
spektiv med ein lang prosess frå saka kjem 
opp til vedtak kan gjerast, og både stillingar 
og anlegg må følgjast over tid for å ha godt 
innsyn i kva sakene gjeld. Er det ikkje då eit 
problem at det er berre nye folk i sokneråda 

heile tida? –Heilt klart. Det burde vere meir 
vanleg enn det har vore her i Gloppen, at 
kyrkjeleg folkevalde sit fleire periodar. –Eg 
har vore med i Fellesrådet frå eg kom inn i 
2011, men blei leiar no i vår, seier Paul Rune, 
og eg har ikkje tenkt at vi treng skifte leiar 
kvart år. -Eg stiller til attval til soknerådet 
for neste periode, og håpar folk vil stemme 
på meg, dersom dei tykkjer eg har gjort ein 
brukande jobb, fordi kontinuitet er viktig, 
seier Aase.

Litt meir om korleis Fellesrådet er organi-
sert: Kvart nytt sokneråd vel to representan-
tar til Fellesrådet, som sjølv fordeler oppgå-
vene. I Fellesrådet sit det og representantar 
for dei tilsette, ein av prestane og ein som 
representerer kommunen, vald av kommu-
nestyret. Sjå i ramma kven dette er.

 
Kyrkjeverje Kurt Djupvik er ”rådmann” for 

kyrkja. Han samarbeider med to av medle-
mene i det som vi kallar arbeidsutvalet, om 
kva saker vi skal ha på saklista. Han syter for 
at sakene er utgreidde til møta, og kallar inn 
til møte, seier Paul Rune. Det er eg som leiar 
møtet (fører sakene), og Kurt er sekretær og 
fører møtebok. Den er eit offentleg doku-
ment tilsvarande referata i kommunestyret. 
Administrasjonsutvalet steller med saker 
som har med personalpolitikk og med orga-
nisering å gjere. Oppretting av nye stillingar, 
utlysing og tilsetting ligg og til administra-
sjonsutvalet.

-Kor fornøgde er de med dei økonomiske 
rammene?

-Alle vil vel seie at dei får for lite. Men 
kyrkja må ikkje bli behandla slik at fyrst skal 
alle dei andre ha dekka sin behov, og så får vi 
sjå kor mykje den skal få dersom det er noko 
att! Kommunen skal syte for at vi har ein 
god skule, at vi har eit helsestell for alle, at 
Teknisk etat har dei personar og maskiner og 
hus som dei treng for å yte teneste til innbyg-
gjarane i Gloppen, osb. På same måten er det 
kommunen som må løyve nok pengar til at 
vi kan drive kyrkjer og kyrkjegardar på ein 
verdig og tenleg måte for alle innbyggjarar, 
uavhengig av for eksempel kor mange som 
går ofte til kyrkje eller kor mange nattverds-
gjester vi har! I desse tøffe økonomiske tider 
med nedskjeringar her og der, kan det vere 
lett å tru at kyrkja og må tole litt reduksjon. 
Det faktiske er likevel at kyrkja allereie har 
mist så mykje at ein er under minimumskra-
vet. Her er ikkje meir å ta.

-Men de kan vel ta litt fleire kyrkjeofringar 
og bruke loppemarknadspengar?

Det finst nok av ting vi skal bruke slike 
midlar til. Men det blir eigentleg feil at folk 

Lokale kyrkjetoppar tenkjer høgt
Fellesrådet er 

kommunestyre
u oddvar alMenning

nokon har samanlikna fellesrådet med kommunestyret. det er inga 
dårleg samanlikning. når det gjeld tilsetjing og arbeidsgjevaransvar for 
alle andre stillingar enn prest, er fellesrådet det ansvarlege organet. På 
same måten med kyrkjer og kyrkjegardar. rådmannen i kyrkja er kyrkje-
verja, og Paul rune daviknes er ordførar medan aase ryssdal Sæther er 
varaordførar. Men samanlikninga held ikkje heilt: fellesrådet har ikkje ein 
”eigen” pott med pengar frå Staten. det er kommunen, det verkelege 
kommunestyret, som bestemmer kor mange kroner kyrkja skal få til å 
løyse sine oppgåver.

må måle klokketårnet på Fredly på dugnad, 
eller samle inn pengar til stell og beplant-
ning, sjølv om det var kjekt at det skjedde. 
Men det blir som om vi skulle halde basar for 
å kunne varme opp skuleromma eller samle 
inn pengar til ny traktor til teknisk etat. Det 
som er det offentlege sine lovpålagde oppgå-
ver, må vere betalt av det offentlege. 

-Meiner de at de har for få stillingar?
Det er heilt klart at vi er kraftig under-

bemanna. Vi er svært glade for at vi no 
får Marièl Eikeset Koren i kombinasjonen 
trusopplærar og organist. Men vi skulle helst 
hatt trusopplærar i 100%. Ein ting er at vi ik-
kje har pengar til dei lovpålagde stillingane. 
Ein annan ting er kva vi verkeleg kunne hatt 
bruk for, slikt som andre fellesråd kan sjå 
seg råd til fordi dei har løyvingar til å drive 
ei meir profesjonell kyrkje. Som diakon i full 
stilling, kateket eller ungdomsprest, meir 
kontorhjelp for kyrkjeverja osb. 

-Men er her arbeidsplassar (kontor) til 
fleire?

Der har du eit anna område med store 
manglar, og der det verkeleg må skje noko 
dei næraste åra. Det er bra at Sandane kyrkje 
finst, men den er ikkje bygd med kontor-
avdeling. Kyrkja treng kontorplassar til alle 
dei tilsette. Som arbeidsgjevar er det vårt 
ansvar å gje dei tilsette gode vilkår som felles 
lunsjrom, møterom, rom for undervisning, 
kopirom osb. No skjer kopieringa i det som 
er preste-sakristi, og kyrkjeverja har kontor 
i eit lagerrom medan kontorhjelpa sit i dåps-
sakristiet og fører gravregisteret. Det som er 
fordelen med å vere bak si tid, er at ein kan 
lage planar for ei ny tid og få inn manglande 
funksjonar. I andre etatar i kommunen veit 
du kvar du skal gå for å finne dei du vil ha 
kontakt med. Vi treng ein mottaksfunksjon 
der folk kan kome med sine praktiske spørs-
mål og sine personlege behov og bli møtt av 
folk som er på jobb og kan hjelpe dei til å 
finne rette person eller instans.

-Kva tenkjer de på når de nemner grav-
plassane?

Vi har tenkt at vi skal ha ein samla gjen-
nomgang av alle anlegga, for å skaffe oss 
oversikt. Vi trur at vi må setje oss høgare 
mål. Når vi er turistar i utlandet eller andre 
stader i Noreg, ser vi gravplassar som er 
flotte parkanlegg der det ikkje berre er fint 
slegne plenar, men tre og busker, rabattar og 
benkar. Heile anlegget er prega av ro, respekt 
og fred. Slikt ligg det planlegging og godt ar-
beid bak. Når vi har for få stillingar til å greie 
å vedlikehalde det vi har no, er det vanskeleg 
å ha ambisjonar om å oppnå den standarden 
som vi burde ha. –Og det gjeld ikkje berre 
sjølve gravplassane. Rundt kyrkjene og ved 

inngangane og portane og på parkeringsplas-
sane bør det alltid vere velstelt. Vi burde ha 
verdige anlegg, betre system for å vedlike-
halde dei, og betre bemanning for følgje opp. 
Når det til dømes er tillyst bryllaup ein laur-
dag, burde det vere nokon i kyrkja sitt system 
som hadde ansvar for at det såg skikkeleg og 
velstelt ut rundt kyrkja. Det har vi ikkje. Det 
kan ikkje vere slik at det er dei som er valde 
inn i soknerådet som skal overvake slikt.

-No har kommunen tilsett gartnar i full 
stilling. Det syner at kommunen ynskjer å 
levere ein fagleg høg standard. Kanskje det 
kunne vere ein ide at vedkomande kunne 
yte kommunale tenester til oss? undrar Paul 
Rune. Kyrkja sine anlegg bør ha same stan-
dard som kommunen sine anlegg

Kva som enn kjem til å skje, synest 
Kyrkjebladet sin redaktør at dei to fremste 
kyrkjepolitikarane i Gloppen har forstått 
mykje både av oppgåvene og kva vanskar ein 
kan møte når vedtak skal gjerast og jobben 
utførast. Om situasjonen ikkje er ideell i 
utgangspunktet, kan ting skje når ein set seg 
høge mål og får folk med seg. Begge meiner 
det er viktig å presisere at dei ikkje er ute et-
ter å legge skuld på nokon eller kritisere godt 
arbeid som blir gjort, men at dei ser utfor-
dringar framover som kan føre til ei betre 
kyrkje for alle glopparar.

Leiar: Paul Rune Daviknes
Nestleiar: Aase Ryssdal Sæther, 
Gimmestad sokn
Leiar for administrasjonsutvalet: Ingemar 
Sårheim, Breim sokn
Medlemer: Liv Øygard Solheim, Hyen sokn
Gudrun Hjelle, Breim sokn
Liv Holme, Hyen sokn
Liv Djupegot, Vereide sokn 
Ole Marius Gloppestad, Gimmestad sokn
Vara: Lars Bjarte Osland, Vereide sokn
Magnhild Anne Solheim, Hyen sokn
       
Kommunen sin representant: Kristin 
Sandal. Vara: Kjellrunn Hjeltnes
Geistleg representant: sokneprest Tore 
Myklebust. Vara: Sokneprest Vidar Bjotveit.
Dagleg leiar: Kyrkjeverje Kurt Djupvik

Kyrkjeleg administrasjonsutval:
Ingemar Sårheim (leiar)
Liv Øygard Solheim
Ivar Hjelle
Anders Rinde
Paul Rune Daviknes

ny Medarbeidar 
i redakSjonen

venke kollbotn er koma heim til 
breim, og blir med i redaksjonen 
for kyrkjebladet. Ho svarar her  på 
nokre kjappe spørsmål:

- Kva slags utdanning tok du på Ås?
Det var 5 - årig høgskuleutdanning på 
Jord og plantekultur som det heitte den 
gongen.

- Kva gjorde du på Madagaskar? Kva 
slags prosjekt, kva slags organisasjon og 
kor lenge?
Då eg var ferdig på Landbrukshøgsku-
len, reiste eg til Madagaskar som mis-
jonær for Det Norske Misjonsselskap. 
Der arbeidde eg i eit  jordbruksprosjekt 
i 4 år.

- Nemn andre stader du har budd i 
Norge.
Eg har opphalde meg ein del i Nord-
Norge der eg både har jobba og vore 
student. Eg arbeidde som lærar der eitt 
år.  Dei  10 siste åra har eg og familien 
budd i Solund.

- Har du arbeidd med kyrkjeblad før?
I Solund arbeidde eg blant anna som 
kyrkjeverje og då hadde eg naturleg nok 
ein del med kyrkjebladet å gjere. Kyrkje-
bladet har ein viktig funksjon både for 
kyrkja og lokalsamfunnet, og det var vel 
derfor eg sa ja til å bidra.

- Kan du fortelje litt om familien din?
Eg traff mannen min på Madagaskar 
og vi har 3 born.  Mannen min er blitt 
verande igjen ute i Solund for å fortsetje 
i jobben sin på eit fiskeoppdrettsanlegg, 
og kjem på besøk når han har fri. Eg 
og ungane  bur på garden Kollbotn på 
Høygarden der eg er oppvaksen.

- Kva slags middagsmat likar du best å 
lage?
Ja, der er eg nok veldig tradisjonsbun-
den. Eg lagar vel stort sett den same 
maten som ho mor pleide å lage og på 
same måten.

Ny medarbeidar

Sett, avslørt og elsket. Slik song 
to tusen ungdommar på tt i 
gjøvik dette året, slik song 80 
fornøgde sunnfjordingar og 
nordfjordingar i kapellet på nes-
holmen andre helga i august. 

 Det var Nesholmstemne for n´te gong. 
Og born og ungdom og vaksne fekk 
oppleve ei god og glad nesholmstem-

ning. Nokre for fyrste gong og andre for n´te 
gong. Frå fjelltur laurdag til festgudsteneste 
søndag fekk alle som kom innom nettopp 
ei oppleving av å vere del i Norges KFUK-
KFUM sitt mangslungne arbeid.
 
Triathlon unnagjort på 10 minutt.
Det er ikkje mogeleg! Jaudå, det er berre 
meir ”overkommeleg”, som han sa, ein smi-
lande, men sliten vinnar som berre hadde 
padla kano. Lagkameratane hadde svømt dei 
100 meterane og sprunge dei 300 meterane 
som trongst for å kome gjennom løypa.. 
Nesholmstemnet har opna med ein slik 
Triathlon dei siste åra. 

De er i alle fall ikkje nokre grå mus
Sokneprest Olav Sigurd Gundersen overras-
ka og fekk fram smil og latter når han kasta 
oss ut i eit kåseri om likskapen og ulikskapen 
mellom sunnfjordingen og nordfjordin-
gen. Nordfjord-  og Sunnfjord-songen fekk 

gjennomgå. Begge fylt med svulstige ord 
om fager og frodig natur og kultur i dei to 
fjordane. Ulikskap, men likevel like. Og i alle 
fall; ”ikkje nokre grå mus”, sa bergensaren 
Gundersen som hadde møtt folkeferda på 
skulen eller i gatene i Bergen, nordfjordingen 
som lærar og sunnfjordingen som politi.

”Dei som vart igjen heime eller dei 
som ikkje reiste bort”
 Det er ikkje preiketeksten på søndagen, 
men namnet Eli Johanne Mjellem lattermild 
kalla visegruppa frå Hyen då ho presenterte 
gruppa. Dei 6 songarane frå Hyen damekor 
og familien stilte opp og gav festlyden ei flott 
oppleving.

Holmen som eit slott, come on jenter 
come on gutter åå
Slik starta songen på festkvelden. Songar og 
leikar - ei blanding av nytt og gammalt, noko 
for dei yngste og noko for dei vaksne. Hen-

Sett, avslørt og elsket
u tekSt og foto: erling nydal 

teleiken er ein suksess berre du har frivillige 
som stiller opp. Konkurranseinstinktet blir 
kveikt når sko og skjorter skal fram til scena.

Takk for innsatsen
Kari Eimhjellen vart takka av leiar i Ne-
sholmstyret Svein Nødseth for mange år som 
arbeidar på kjøkenet og overalt på Neshol-
men. Aktiviteten er til dels stor, og det er 
mange besøkande på arrangement og leirar. 
Økonomi og aktivitet er stadig i fokus for 
styret for Nesholmen. Dei ynskjer at alle som 
kjem skal oppleve det godt å kome til KFUK-
KFUM-leirstaden. 

Ein leve så kort og e daue så lenge
Sonja Åsen Årdal hadde sett tonar til eit far-
gerikt dikt om livet med denne tittelen, som 
stod i Bergens Tidende for nokre år sidan. 
Ein tekst om å gripe dagen i dag og gjere den 
meiningsfull. Ho og Jorunn Bakke Nydal 
leverte ein vakker og ettertenksam konsert 
på seinkvelden. 

Kva åk er det vi ber på
Presten tok ned vass-selen som hang i kapel-
let. Kva styrer livet vårt, skal vi ta Jesu åk på 
– då blir vi vel utslitne som alle åkberarar? 
Krossens åk, tilgjeving og nåde, er eit godt 
åk.. Sett, avslørt og elska. Når den prosessen 
blir opplevd dag etter dag, er det godt å leve. 
Slik avslutta Erling Nydal preika før 60 stk. 
fekk nattverd. Musikarane Bertine Aa, Iver 
og Jorunn Bakke Nydal saman med forson-
garar løfta gudstenesta, og alle opplevde vi at 
her er det godt å vere.  
 
Perla i Storfjorden
Nesholmen er ei perle for kropp, ånd og 
sjel. Sommarens gode leirsesong er over. No 
er hausten i full gang med arrangement og 
helgar. Nesholmstyret takkar for omtanke og 
ynskjer velkomne til eit godt opphald. 

Nesholmstemnet 2014

Nesholmen er ei perle.

Song av ”Deisomvartigjenheime eller deisomikkjereiste”

Olaf Sigurd Gundersen 
herja med fjordingane.

Sommarkonsert 
i Hyekyrkja

tradisjonen tru var det sommar-
konsert med lokale aktørar i Hyen 

kyrkje under friluftshelga.

u tekSt: aSlaug HeiMSet larSen

u foto: Marit StrauMe

Det ferske damekoret var populært 
både fordi dei song så vakkert, og 
fordi bygda hadde samla seg så vel-
villig rundt dirigenten, Eli Johanne 
Mjellem.

Den utflytta bergensmusikaren Alf 
Holme underheldt med imponerande 
gitarspel og song saman med Even 
Hallem.

Systera, Merethe Holme, var òg henta 
heim, til fornying av årets konsert 
med nydeleg song, akkompagnert av 
Jan Vegard Bakali.

Glansnummeret var kanskje det krevande Czardas med Even Hallem på fiolin og Mar-
the Aa på piano. Ei fullsett kyrkje gav dei ståande applaus.Ungdomslaget takka også 
alle dei andre deltakarane som gjorde konserten til ei stor oppleving, med song og spel.

Asbjørgs klipp

Og nu, da sjelen stevner mot sin dom,
og støvet hviler lik en belgfrukt tom,
nu, kjære venner, taler vi et ord
om denne dødes vandring på vår jord.
Han var ei rik, og heller ei forstandig,
hans røst var spak, hans holdning var umandig, 
sin mening bar han vekt og uvisst frem,
og knapt han rådig var i eget hjem;
i kirken tren han som han ville bede
om lov til, andre lik, å tage sete. ~
Fra Gudbrandsdalen, vet I, var han kommen.
Da hit han flyttet, var han fast en gutt; —
og visst I minnes at til siste slutt
man så ham støtt med høyre hånd i lommen. 
Den høyre hånd i lommen var det egne, 
der preget mannens billed i ens sinn, —
og dertil denne vridning, den forlegne 
tilbaketrukkethet, hvor han kom inn. 
Men skjønt han helst sin stille vei gad slingre,
og skjønt han ble en fremmed mellom oss, 
så vet I visst, hans dulgsmålsstrev til tross, 
den hånd han skjulte, bar kun fire fingre. — 
Jeg minnes godt for mange herrens år 
en morgen; der ble holdt sesjon på Lunde. 
Det var i krigens tid. I alle munne 
var landets trengsler og dets fremtids kår.
Jeg var til stede. Midt for bordet satt 
kapteinen mellom lensmann og sersjanter;
og gutt for gutt ble målt på alle kanter 
og skreven inn og tagen til soldat.
Full stuen var, og utenfor på tråkken 
lød høymælt latter mellom ungdomsflokken. 
Da roptes opp et navn. En ny kom frem, 
en der var blek som sne på breens brem. 
Han kaltes nærmere; han nådde bordet; — 
Den høyre hånd var hyllet i en klut;-
Han gispet, svelget, snappet etter ordet,-
Men fant ei mæle, tross kapteinens bud.
Dog jo,til sist; og da, med brann på kinnet,
Med tungen sviktende og atter rapp,
han mumlet noe om en sigd som glapp
og skar i våde fingeren av til skinnet.
Der ble i stuen stillhet samme stund.
Man skiftet øyekast; man trakk på munn;
man stenet gutten med de stumme blikke.

Dette klippet er henta frå «Peer Gynt» av  Henrik 
Ibsen. Det vert omtalt som ”Prestens tale”. Peer er 
ute i skogen, der ser han ein ung gut som kappar 
av seg ein finger. Mange år seinare går han forbi 
ein kyrkjegard der det er gravferd. Peer stansar 
og høyrer presten sin tale ved grava. Han skjøner 
at han som vert gravlagt, er den han såg i skogen 
mange år tidlegare. 

Les gjerne denne teksten høgt, då merkar du 
lettare rytmen. Kanskje du får hug til å lære han 
utanboks, slik andre har gjort?

Prestens tale. 
Frå «Peer Gynt»

framhald s. 33

ting kan formidlast til nye brukarar gjennom 
gjenbruksbutikken. Og når inntekta av salet 
går til misjonen, blir det dobbelt meinings-
fullt å drive med dette. Innsatsen kjem både 
skaparverket og frelseverket til gode. I fjor 
gav dei vel førti gjenbruksbutikkane til NMS 
ei inntekt på nesten 17 millionar kroner. I år 
vil vi i Nordfjord vere med å auke inntekta 
endå meir!

Eit interimsstyre leier denne verksemda i 
vårt område. Karin Helen Nordvik er styre-
leiar. Ho tar gjerne imot fleire som melder 
seg til denne tenesta, svarar på spørsmål 
og plasserer folk i høvelege arbeidsgrupper. 
Telefonnummeret hennar er 906 56 466 og 
Gjenbruk Nordfjord har nummer 970 75 065. 
Om ein ikkje vil binde seg til ei turnusliste, 
er alle som kan gjere ein dugnadsinnsats, vel-
komne som medarbeidarar.  Og så gjeld det å 
gjere dette tiltaket kjent omkring i bygdene. 
Folk må få kjenne gleda ved å gje frå seg 
verdfulle ting, og kundar blir glade når dei 
finn nett det dei er ute etter. Kom og sjå, og 
sit gjerne ned og slå av ein prat.  Det følgjer 
mykje glede med gjenbruk!kundane. Til det trengst det enno fleire som 

likar slik  teneste. Dei blir sette på ei turnus-
liste som går nokre månader fram i tida. Så 
treng vi fleire som kan arbeide på lageret 
med å ordne og  vaske og gjere varene klare 
til prising. Ei eiga nemnd har den krevjande 
oppgåva å setje høveleg pris på kvar vare. 
Sal av brukte møblar gjev naturleg nok dei 
største einskildbeløp i kassen. Men nokon må 
hente inn møblane, og det kan bli tunge løft. 
Her trengs det karar som kan ta eit tak når 
det trengst.

Gjenbruk er ”in” for tida over heile verda. 
Og godt er det. Vi må bort frå overforbruk 
og ”bruk og kast”. Bruksverdien av tusen 

Gjenbruk

 Gjenbruksbutikken på Nordfjordeid 
er godt i gang. Etter ei festleg opning 
12.juni har folk og varer funne vegen 

inn i det romslege lokalet. Og glade kjøparar 
med all slags nyttige ting, frå små krystallskå-
ler til store møblar, har reist heim, - og kome 
att. Varene er gåver og arbeidet er uløna; slikt 
blir det pengar av! Det Norske Misjonssel-
skap ser til at pengane blir brukte på beste 
måte, og Gud velsignar innsatsen.

Vi som hittil held dette i gang, gleder oss 
over å vere med. Men vi treng fleire med-
arbeidarar! Oppgåvene er mange og ulike 
i denne verksemda. Kvar dag i opningstida 
er to personar i butikken og tar vel imot 

MISJOnSSElSKApET 
MED HAUSTMESSE 
31. okT og 1. Nov 
2014 på BETAnIA, 
nORDFJORDEID, 
BEggE DAgAR 
kl 11-16.

NMS si misjonsmesse i Betania på Eid 
er ei årviss tilstelling i månadskiftet 
oktober/november. Her er det muleg å 
få kjøpt heimelaga matvarer og handar-
beid, ta lodd på fine gevinstar og kose 
seg med ein kopp kaffi og god mat. Og 
ikkje minst kan du lytte til gode forkyn-
narar på bibeltimane begge dagar. 
Misjonsfesten laurdag ettermiddag er 
høgdepunktet.

Velkomne til trivelege dagar der du 
støttar misjonen!
Arr: Nordfjord område av Det Norske 
Misjonsselskap (NMS)

pROgRAM
Fredag 31. okt.:
 Kl 11:  Messa opnar
 13:  Bibeltime v/Ingvald Frøyen
 16:  Messedørene stengjer

laurdag 1. nov.:
 Kl 11:  Messa opnar
 12:  Bibeltime v/Kirsti Sørnes
 15:  Misjonsfest med song- og 
musikkinnslag, m.a. Nordsida bar-
negospel. Festtale v/Toril Lange. 
Bevertning.

GJENBRUK – GLEDE!
u aSbjørn gjengedal 

Musikkinnslag
Kjetil Bergheim trakterer fleire instrument. 
Denne dagen hadde han teke med seg 
tyskfele og spelte Buktasongen som prelu-
dium. Melodien er laga av Arne Bjørndal, 
ein av dei mest kjende folkemusikkinnsam-
larane i landet. Arne Bjørndal budde i Bukta 
under krigen, og etter det vi forstår, var det 
kontakten med Kristense og Kristen Mardal 
som førte han hit. Kristense Fitje var fødd 
Mardal. Ho er bestemor til Kjetil Bergheim 
og reiste saman med bror sin, Kristen Mardal 
(far til Per) til Bergen i musikklære. Det var 
der dei kom i kontakt med Arne Bjørndal. 
Som postludium spelte Kjetil ein bruraslått 
frå Gloppen. Alt høvde så vel i den vakre og 
varme sommardagen.

å verte læresveinar
Sokneprest Tore Myklebust tala om Peters 
fiskefangst. Peter var ein erfaren fiskar. Han 
kom til lands med tome nøter. Jesus bed 
han kaste nota på høgre sida av båten – så 
skal du få fisk. Og trass i at dette høyrdest 
urimeleg ut, gjorde Peter som Jesus sa. Og 
underet skjedde slik Jesus hadde sagt: Nota 
var sprengfull av fisk. Etter dette vart Peter 
ein Jesu etterfølgjar. Jesus gav læresveinane 
eit oppdrag: Heretter skal de fange menneske. 

Triveleg støylsmesse 
på Fitjevårstøylen

u tekSt og foto: Harald aSke

ein kan køyre bil opp frå veslevat-
net heilt fram til støylen, så ganske 
mange hadde funne vegen dit og 
fekk både åndeleg og lekamleg 
føde. Peters fiskefangst utfordra til 
teneste, og støylskaffi gleda ånd 
og lekam. når ein i tillegg fekk 
lokal musikk og orientering om 
støylsdrifta frå ”urbefolkninga”, var 
dagen god!

Støylsmesse

Fiske menneske? Ja, menneska treng å verte 
redda, og derfor var læresveinane si oppgåve 
å gjere alle menneske til læresveinar. Alle er 
kalla til å vere Jesu medhjelparar. Når vi ber 
bordbøn, kveldsbøn, går til gudsteneste osv., 
så er vi utøvande læresveinar. Peter kom til 
tru – så gjekk han til andre. Vi må også først 
få tru – deretter er vi utfordra til å fortelje om 
Jesus til andre. Og hugs, sa Tore, Jesus har lova 
å vere med alle dagar!

Støylskaffi
Kyrkjekaffi er kaffi og kaker etter ei gudste-
neste, men ute, høgt oppe i lia i Guds store ka-
tedral, må det heite støylskaffi. Det blei diska 
opp med velsmakande kaker, kaffi og saft til 
glede og velsigning både for store og små. Folk 
kosa seg! Dei som stod føre dette, fortener stor 
takk for at alt låg så godt til rette.

Aase Ryssdal Sæther ringjer til gudsteneste med Tore Myklebust som prest 
og Kjetil Bergheim som organist med fele.

Kjetil Bergheim er utdanna organist, 
men denne gongen var det på tyskfela han 

spelte til songane og liturgien og hadde både 
preludium og postludium.

 Sommaren er tida for å kome heim. Her er 
det Finn Arne Eikenæs som har teke turen. 
Frå v. Haakon Melting Eikenæs, Finn Arne 
Eikenæs, Ingeborg Eikenæs, Eili Eikenæs og 
skjult bak henne syskenbarnet Vilde.

Knut Fitje er ein av grunneigarane. Her 
orienterer han om støylsdrifta på Fitjevårstøy-
len, der dei støyla til 1948. Hovudstøylen til 
fitjarane legg lengst inne ved Langedalsvatnet.

24. september, 29. oktober og 
26. november i Sandane kyrkje.
kl 20.00 kyrkja er opa for stille 
og bøn. kl 20.40 orgelmusikk, 
song og kveldsbøn

 Også i haustsemesteret ønskjer vi 
velkomen til Sandane kyrkje den 
siste onsdagskvelden i månaden. 

Kyrkja er opa for meditasjon, refleksjon, 
stille og bøn. Ein kan “berre vere” der ein 
sit, lytte til musikk, lese i sin eigen bibel 
eller låne ei salmebok. Det er høve til å gå 

Hus-nøtt i 
haustmørket 
i påskenummeret vårt hadde vi ei 
side med nøtter som folk kunne 
knekkje, og mange sette stor pris 
på denne aktiviteten. no er det 
verken påske eller jul, men kveldane 
blir mørkare og kjølegare, og det 
kan vere koseleg å setje seg i sofa-
kroken med noko å bryne seg på. 

 Vi presenterer derfor ei lita haust-nøtt i 
dette nummeret. Det er ei forholdsvis 
vanskeleg nøtt, så brukar vi inndelin-

ga frå påskenummeret, går denne i katego-
rien Skikkeleg møleg – eller kanskje endå 
litt verre. Vi lokkar med ein premie denne 
gongen og! 

No var vi så uheldige at adressa du skal 
sende løysinga til vart heilt forvrengd i tryk-
keriet, men du greier nok å ordne dette og. 
Send svaret innan 1. oktober til

Aldrig Mannvonde, 
2386 Nasande

I det nye byggjefeltet på Apalheim står det 
5 hus i ei aust-vest-rekkje. Rekna vestanfrå 
har husa denne fargen: gult – grønt – blått 
– raudt – kvitt. I kvart av desse husa bur det 
EIN mann – om dei har kone og born veit eg 
ikkje så mykje om, men det kan godt hende. 
Men etter at eg snakka med nokre av dei i 
går, veit eg litt av kvart om dei likevel.

Namna deira er Ommedal, Stensaker, Skjer-
dal, Aske og Fitje. Alle har ulike yrke, nemleg 
organist - lærar – flygar – vaktmeister - 
bakar – ikkje i denne rekkjefølgja.

Aske sa at han ville ha budd i det gule huset 
viss han hadde fått velje fyrst.

Haustnøtt

Bakaren sa at han hadde 
fått akkurat den fargen 
han helst ville ha, og han 
likar at han har grannar på 
begge sider. 

Ommedal sa at han ikkje 
brydde seg det slag om 
fargen på huset sidan han 
er fargeblind, men han 
hadde lagt merke til at 
viss Stensaker hadde flytta 
inn i det austlegaste huset 
og dytta andre vestover, 
hadde alle budd i alfabe-

tisk rekkjefølgje på etternamn, rekna frå vest.

Læraren sa at han hadde både Ommedal og 
vaktmeisteren aust for seg.

Naboforholda i husrekkja er stort sett gode, 
seier dei. Ommedal er rett nok litt sur på bak-
aren fordi bakarkatten grev i blomsterbedet 
hans, men ikkje verre enn at dei samarbeidde 
godt då dei måtte hjelpe Aske og vaktmeis-
teren med å sikre trampolina til læraren den 
dagen austavinden heldt på å fare med henne.

Ja – då skal du kunne fortelje meg kva yrke 
alle fem mennene har, og kva for eit hus kvar 
og ein av dei bur i!

til ulike stasjonar i kyrkjerommet for å 
tenne bønelys, skrive bønelappar eller 
legge frå seg ein stein som eit symbol på 
noko tungt ein ber på. Det er og høve til 
å be om personleg forbøn. Vi samlar oss 
til ei felles avslutning med orgelmusikk, 
song og kveldsbøn. Ein kan vere der heile 
timen, eller så lenge ein sjølv ønskjer.

“Ver still for HERREN og vent på han!” 
Sal 37,7 

Helsing ansvarsgruppa: Kari Eikenæs 
Vengen, Bente Kårstad, Anders Rinde og 
Britt Randi Heggheim.

opa kyrkje hausten 2014

 Eg heiter Karin Solås og bur på Vereide. 
Barndom og ungdomsår hadde eg i 
Askvoll, der eg voks opp som eldst i 

ein syskenflokk på ti. I 1962 gifte Johan og eg 
oss og bygde heimen saman i Solås. Vi fekk 
fem born og etter kvart 9 barneborn. Eg har 
hatt nokre jobbar utanom heimen, og mel-
lom dei er arbeidet som reinhaldar i Vereide 
kyrkje, der eg no sluttar.

Fagert er landet
Heilt frå eg var ung har eg i periodar vore 
med i kor, mellom andre Askvoll songlag før 
eg flytte heimanfrå og Jubilo her i Gloppen. 
Det er med takk eg minnest fellesskap eg har 
fått del i. Med familie spreidd over store de-
ler av landet har det vorte ein del turar gjen-
nom åra. Ferda har gått til kysten – søretter 
og nordetter – også austover like til grensa 
lengst sør og i nord. Men ein treng ikkje 
reise langt før ein kan synge med Anders 
Hovden: Fagert er landet du oss gav, Herre 
vår Gud og vår Fader! Dette er min salme!

Eg utfordrar Marie Glomnes, god ven og 
nabo.

Min salme

Karin Solås

FAgERT ER lAnDET
Norsk salmebok nr. 740. 
Anders Hovden 1907

Fagert er landet du oss gav, 
Herre vår Gud og vår Fader. 
Fagert det stig av blåe hav, 
soli ho sprett og ho glader, 
signar vårt land i nord og sud, 
soleis di åsyn lyser, Gud, 
yver vårt Noreg i nåde.

Tidi ho renn som elv mot os, 
fort skifter sumar med vetter. 
Fader, ver alltid Noregs los, 
radt til dei seinaste ætter! 
Herre vår Gud, vårt Noregs Gud, 
varda vårt land frå fjell til flud, 
lær oss å gå dine vegar!

Signa då, Gud, vårt folk og land, 
signa vårt strev og vår møda, 
signa kvar ærleg arbeidshand, 
signa vår åker med grøde! 
Gud, utan deg den vesle urt 
veiknar og visnar, bleiknar burt, 
ver du oss ljoset og livet!

opa kyrkje hausten 2014

Han kjente haglen, men han så den ikke.
Da stod kapteinen opp, den gamle, grå; -
han spyttet, pekte ut og sa’e: gå!
Og gutten gikk. Man vek til begge sider,
så der i midten ble en spissrotsgang; -
han vant til dørs; der satte han på sprang; -
opp bar det nu, — opp gjennom lund og lier,
opp gjennom røsen, styrtende og hellende.
Han hadde hjemme borte mellom fjellene. —
Et halvår etter var det hit han kom
med mor og spedebarn og festekvinne.
Han bygslet jord etsteds på heien inne,
hvor ødemarken grenser opp mot Lom.
Han giftet seg så fort som gjørlig kun;
han tømret hus; han brøt den hårde grunn;
han kom i vei, hva mang en akerflekk
fortalte der den bølget gul og kjekk; --
ved kirken bar han høyre hånd i lommen, --
men hjemme tror jeg nok de fingrer ni
fikk trelle fullt så sårt som andres ti. —
En vår ble allting revet bort av flommen.
De slapp derfra med livet. Arm og nøken
han tok på rydningsverket fatt på ny,
og innen høsten kom, steg atter røken
ifra en fjellgård, lagt i bedre ly.
I ly? For flommen, ja, —— men ei for breen;
to år deretter lå den under sneen.
Dog mannens mot fikk skreden ikke krøket.
Han grov, han renset, førslet, ryddet grus, -
Og før den neste vintersne var føket,
stod reist for tredje gang hans ringe hus.
Tre sønner hadde han, tre raske gutter;
i skole skulle de, og dit var langt;-
det gjaldt å nå hvor bygdeveien slutter,
igjennom skaret, styrtende og trangt.
Hva gjorde han? Den eldste fikk seg skjøtte
som best, og der hvor veien falt for stygg,
slo mannen tau om ham til tak og støtte;-
de andre bar han frem på arm og rygg.
Så slet han år for år; og de ble menn.
Her var vel skjel å kreve likt igjen.
Tre velstandsherrer i den nye verden
har glemt sin norske far og skoleferden. 
Han var en kortsynt mann. Ut over ringen
av dem ham nærmest stod, han intet så.
For ham lød meningsløst, som bjellers klingen,
de ord der malmfullt skulle hjerter nå.
Folk, fedreland, det lysende, det høye,
stod stetse slørt av tåker for hans øye. 
Men han var ydmyk, ydmyk, denne mann; 
og fra sesjonens dag han bar på dommen, 
så visst som han på kinn bar blygsels brann 
og sine fire fingrer gjemt i lommen. - 
En brottsling imot landets lov? Ja vel!
Men der er ett som lyser over loven, 
så visst som Glittertindens blanke tjeld 
har sky med høy’re tinderad foroven. 
Slett borger var han. Og for stat som kirke 
et gagnløst tre. Men hist på heiens hvelv, 
i slektens snevring, hvor han så sitt virke, 
d e r var han stor, fordi han var seg selv.
Den klang han skaptes med, den ble seg lik. 
Hans ferd var langspill under spånens demper. 
Og derfor fred med deg, du stille kjemper, 
som stred og falt i bondens lille krig! 
Vi vil ei granske hjerter eller nyrer; - 
det er ei verv for støv, men for dets styrer; - 
dog fri og fast det håp jeg taler ut: 
den mann står knapt som krøpling for sin Gud! 

framhald frå s. 29

 Diakonimedarbeidar Britt Randi 
Heggheim hadde laga invitasjons-
brev som vart delt ut på dugnad til 

alle som bur rundt Gloppefjorden og er over 
80 år. Dessutan fekk alle på Omsorgssenteret 
og eldrebustadane i nærleiken, bebuarane 
på Gotatoppen og Gotatunet ein spesiell 
invitasjon. Gudstenesta var sjølvsagt open for 
alle andre også. Det var tredje gongen ei slik 
gudsteneste vart arrangert i Sandane kyrkje. 
Tanken var at ein skulle la det gå på omgang 
mellom Gimmestad, Vereide og Sandane 
kyrkjer, men av praktiske grunnar har San-
dane kyrkje vorte vald.

Framføring av velklingande song og 
musikk. Margot Nesgård (song) og Geir 
Eikenes (klarinett og saksofon) saman med 
Anders Rinde på orgel framførte fleire fine 
stykke og forgylla gudstenesta. Ein fekk 
høyre stykke av Vivaldi, den vakre Gloria 
Domine Deus, vidare salmen Så grønn en 
drakt og instrumentalstykket Sinfonia av J.S. 
Bach, og som postludium Våren av Grieg.

Dei eldre var medliturgar. Det var fint 
å sjå og høyre dei eldre som medliturgar i 
gudstenesta. Jenny Austrheim med sine 92 år 
las samlingsbøna, Maria Sælen (84 år) deltok 
med skriftlesing og Gudny Eriksmoen var ei 
av dei tre som las forbøner. Andre var med 
og tente lys i globen.

Sokneprest Sigurd Vengen var liturg 
og heldt preika. Det var misjonbefalinga 
som var teksten denne dagen. «Eg har fått all 
makt i himmelen og på jorda. Gå difor og gjer 
alle folkeslag til læresveinar …» Vengen streka 
under at det å gjere nokon til læresvein, er eit 
guddommeleg verk. Jesus sa: Gå og gjer dei 
til læresveinar! Og Gud gjer si gjerning gjen-
nom menneske.  Alt smått er stort når Gud 
er i det. Gud gir til oss, og vi deler!

Innhaldsrik 
gudsteneste

for eldre
u tekSt og foto: Harald aSke

det var eit heilt lag av einskild-
personar og organisasjonar som 
samarbeidde om ei fin gudste-
neste i Sandane kyrkje 15. juni, 
der dei eldre var spesielt inn-
bedne. 

Fullt hus. Sandane kyrkje 
var nesten fullsett denne 
dagen. Offeret, som vert 

samla inn her, gjekk til 
Diakoniarbeidet i Gloppen.

Gudsteneste for eldre

kyrkjekaffi. Ein viktig del av ei slik samling 
er kyrkjekaffien. Med så mykje folk til stades, 
måtte arrangørane få litt tid på seg til å få 
fram bord og alt anna som trongst til eit 
herleg måltid. I invitasjonen stod det: Etter 
gudstenesta blir det kyrkjekaffi med heime-
bakst og god tid til prat med sambygdingar 
og kanskje gjensynsglede med nokon ein 
ikkje har møtt på lenge. Og vi registrerte at 
søgjen gjekk rundt alle borda  -  eit skikkeleg 
trivselsteikn!

Desse samarbeidde om samlinga:
Diakoninemnda i Vereide og Gimmestad 
sokn, diakonimedarbeidaren i Gloppen, 
Britt Randi Heggheim, Bygdekvinnelaget, 
Helselaget og Lions stod for invitasjonen til 
denne samlinga, som dei gjennomførte godt 
og praktisk - men kanskje viktigare: med 
hjartevarme.

Fine tonar frå Margot Nesgård 
og Geir Eikenes

Lesarane Jenny Austrheim og Maria Sælen

 Eg har ein ”påfuglfamilie” i Bergen. Dei kjem frå det 
konfliktfylte Eritrea og har budd i Noreg i fire år. Her 
kjenner dei seg trygge, noko eg veit er heilt essensielt. 

Likevel undrar eg meg; kjenner dei seg inkluderte? Vi hastar 
frå det eine til det andre, vi har det så travelt, har alltid noko 
vi skulle ha gjort og endå litt til. Men eg har oppdaga at det 
ikkje kostar meg så mykje å hjelpe mora med dei seks 
ungane. Hjelpe ho å forstå alle skriva ho får på 
norsk frå barnehage og skule, lese med unga-
ne eller stelle i stand bursdagsselskap. Tvert 
imot opplever eg at eg får meir tilbake. 
Vi er likeverdige partar som kan lære av 
kvarandre, og best av alt er at vennskap 
har oppstått.  

 
I løpet av året som har gått har denne 
tapre, vakre mora fått seg to norske ven-
ninner, og eg er så heldig å få vere ei av 
dei. Eg trur det er gudvilla at vegane våre 
skulle kryssast, for det kjennest nettopp som 
ei gåve frå Gud at desse nydelege menneska no 
er ein del av omgangskretsen min. Nestane mine kan 
like godt vere frå eit anna kontinent som frå Noreg. Eg trur 
nemleg nestekjærleiken går på tvers av hudfarge og etnisitet, 
og akkurat det er noko eg ber om at eg kan greie å leve etter.  
 
To av dei eritreiske gutane ”mine” er med i noko som heiter 
”Fargespill”. Dette er eit konsept som samlar born og unge 
i Bergen med ulik etnisk bakgrunn. Fargespill er overbevist 
om at vi menneske kan møtast som likeverdige, sjølv om vi 
kjem frå forskjellige kulturar. Trass i at desse borna har mista 
mykje og grunnleggande tryggleik har vorte røva frå dei, er 
det ingen av dei som kjem tomhendte inn i Fargespill. Alle 
har med seg si eiga stemme og nokre strofer frå ein song 
som kan minne dei om noko fint. Saman lagar desse borna ei 
musikalsk og fargerik førestilling heilt utanom det vanlege, 
som forøvrig kan anbefalast på det varmaste dersom sjansen 
skulle by seg.  

 

Påfuglfamilien min har positive verdiar med seg, og eg 
ynskjer ikkje å gjere dei ”heil-norske”. Eg vil at dei skal 
vere stolte av hudfargen sin, etnisiteten sin, språket sitt og 
den kulturen dei har med seg. Samstundes ynskjer eg å 
inkludere dei i samfunnet dei no er ein del av. Inkludere 
dei ved faktisk å snakke med dei, faktisk besøke dei, drikke 

te med dei, le, leike og danse med dei. Faktisk vise 
dei at eg bryr meg om dei. At eg bryr meg om 

både bakgrunnen deira og framtida deira. 
I Fargespill sin filosofi nemner dei ”sosial 

anerkjennelse” som ein av dei viktigaste 
ressursane for at barn og unge med 
innvandrarbakgrunn skal kunne vekse 
seg trygge i eit nytt land. Men dette 
er ikkje noko dei berre kan skaffe seg 
sjølve, det er noko vi som allereie bur 

her må vere villege til å gje dei. 
 

”Du er fra overalt, og 
passet ditt er regnbuen. Og de 

som ser deg endimensjonalt har valgt 
en feil fugl […] Jeg pleide å prøve 
å lage midtskill ut av krøllene med 
voks. Han gjorde det samme i fjor, 
han gjemte et fargekart. Men når det 
barnet er stort, så ser det halen bak.” 

(Frå songen ”Påfugl” av Karpe Diem) 
 

Når eg er saman med denne familien min ser eg vakre og 
fargerike påfuglar. Eg skulle ønske alle hadde ein påfuglfa-
milie.  

 

Påfuglfamilien

SYnnøVE ScHJølBERg KVAMME  /  jorunn eikenes  /  ingrid Hageberg bjørnereim  /   vegard tennebø  / Morten leirgul    Spaltisten

Påfuglen, fuglen som kan slå opp den 
lange halen til ei strålande vifte. 

Synnøve Schjølberg kvamme, 
frå vereide. 27 år, gift og jobbar for 

tida som lærar i bergen.

ADVOKATANE
LOTHE, MARDAL &
GJENGEDAL M.N.A.

Boks 138, 6821 Sandane
Tlf. 57 88 44 00

www.gloppenadvokat.no
post@gloppenadvokat.no

KLE FOR ALLE ALDERSGRUPPER
FRÅ INNERST TIL YTTERST
FOR HAN OG HENNE

TELEFON 97 03 92 28

HYEN

Bolset Glass AS  Elkjøp Gloppen AS Rekneskaps kontoret
Gloppen AS

Vereide Blomster Tannlege Øyvind Seim Coop Vest SA

Leif Lothe elektriker Ryssdal Kraft AS Mardal Rør

Gloppen Kommune Tystad Blomster Henden Sport AS

Nordfjord Havbruk AS Firda Elektro LEDIG

Økonor Gloppen
Telefon: 57 86 86 00 · E-post: gloppen@okonor.no

gloppenelkjop.no

leif lote elektro

Henden Sport

Mardal rør

firda elektro
tannlege 

øyvind Seim
tlf: 57 86 50 24

ryssdal kraft

ledig

vereide blomster aS, 
blomster og hagesenter

telefon 57 86 51 07 

Gloppen kommune 

Grandavegen 9, 6823 Sandane 
 
57 88 38 00  
 
post @gloppen.kommune.no 
 

www.gloppen.kommune.no 

 

Jordnær og livskraftig 

VEREIDE sOKN
Leiar i soknerådet: Elin Villung, 
tlf 57 86 64 84 / 97716902 
elin.villung@enivest.net
Kyrkjetenar: Benny Aasen, tlf 950 22 917
bv-aasen@online.no

BREIM sOKN
Leiar i soknerådet:
Aksel Rygg, tlf. 57 86 75 62 / 412 20 458
as-rygg@online.no
Kyrkjetenar: Ingvild Reed. tlf 412 40 309

GIMMEsTAD sOKN
Leiar i soknerådet:
Aase Ryssdal Sæther, tlf 57 86 50 51 / 
911 07 329. a-ryss@online.no
Kyrkjetenar: Benny Aasen, tlf 950 22 917.
bv-aasen@online.no

HYEN sOKN
Leiar i soknerådet: Liv Øygard Solheim,
tlf. 57 86 96 59 / 958 61820.
liv-sol@online.no
Kyrkjetenar: Ola Jan Birkeland,
tlf. 57 86 98 32 / 975 91 747

sokneprest i Vereide og Gimmestad
Vidar Bjotveit
tlf  958 80 030   vbjotveit@gmail.com
Kontorstad: Sandane kyrkje

sokneprest i Breim og Hyen 
Tore Myklebust, 
Tlf. 456 01 260. tmbust@frisurf.no
Kontorstad: Prestebustaden i Breim. 

Kyrkjeverje Kurt Djupvik
Kontor i Sandane kyrkje 
Tlf. kontor: 57 86 56 16. Mobil: 902 06 828. 
gkf@iventelo.net
Kontorstad: Sandane kyrkje
Kontoret er ope alle dagar, men kyrkje-
verja er ofte ute, så det er lurt å ringe på 
førehand.

Diakonimedarbeidar i Gloppen
Britt Randi Heggheim
Kontor i Sandane kyrkje
tlf: 908 47 592. bri-rh@online.no

Kantor
Anders Rinde
anders.rinde@gmail.com
Vereide kyrkje, tlf. 57 86 93 06

Kantor/trusopplærar
Marièl Eikeset Koren
tlf 90942503   marielkoren@gmail.com
Kontorstad: Sandane kyrkje

Gravar/ kyrkjegardsarbeidar
Ivar Hjelle, tlf. 57 86 58 59 / 970 76 668

Kyrkja i Gloppen

Vi møtest i kyrkja

24. september (onsdag) 20.00 Sandane Opa kyrkje. Orgelmusikk, song og kveldsbøn kl 
20.40

28. september
16. s. i treeiningstida. 
Matt 6,24–34

15.00 Hyen Gudsteneste  v/ Vidar Bjotveit, Tore Myklebust og 
konfirmantane

16.00 Sandane Gratis varm mat klokka 16.00, Søndagssamling 
klokka 17.00

04. oktober (laurdag) 19.00 Gimmestad Musikkandakt i høve konfirmasjonsjubileum. Anders 
Rinde 

05. oktober
17. s. i treeiningstida. 
Matt 6,24–34

11.00 Vereide Gudsteneste v/ Vidar Bjotveit. Konfirmasjonsjubile-
um (50 + 60 år) for Vereide og Gimmestad. Vereide 
kyrkjekor.Takkoffer Kyrkjelydarbeidet.

11. oktober (laurdag) 19.00 Breim Musikkandakt i høve konfirmasjonsjubileum. Anders 
Rinde, John Oddvar Kandal og Helene Myklemyr 

12. oktober
18. s. i treeiningstida. 
Matt 6,24–34

11.00 Breim Gudsteneste v/ Tore Myklebust. Takkoffer: Frelses-
armeen. Konfirmasjonsjubileum (50 + 60 år).

20.00 Sandane Gudsteneste  v/ Tore Myklebust 

18. oktober (laurdag) 19.00 Hyen Musikkandakt i høve konfirmasjonsjubileum. 
Anders Rinde

19. oktober
19. s. i treeiningstida
Gal 5,16-26

11.00 Breim Gudsteneste  v/ Vidar Bjotveit    

11.00 Hyen Gudsteneste v/ Tore Myklebust. Konfirmasjonsjubi-
leum (50 år).

23. oktober (torsdag) 16.00 Gloppen omsorgs-
senter

Nattverdsgudsteneste v/Vidar Bjotveit

26. oktober 
(Bots- og bønedag) 
Luk 13,22-30

10.30 Vereide Lovsongsstund

11.00 Vereide Gudsteneste. v/ Vidar Bjotveit  (Normisjons-stemne) 
Takkoffer: Normisjon S&F krins 

29. oktober (onsdag) 20.00 Sandane Opa kyrkje. Orgelmusikk, song og kveldsbøn kl. 
20.40

31. oktober (fredag) 19.00 Sandane Konsert i Sandane kyrkje. v/ Griegakademiets gitar-
kvartett. Fritt tilgjenge. Kollekt ved utgongen.

02. november
Helgemesse
Matt 5,1.12

11.00 Hyen Gudsteneste. v/ Vidar Bjotveit

11.00 Breim Gudsteneste. v/ Tore Myklebust

16.00 Sandane Gratis varm mat klokka 16.00, Søndagssamling 
klokka 17.00

20.00 Vereide Gudsteneste v/ Vidar Bjotveit. Vereide kyrkjekor

20.00 Gimmestad Gudsteneste. v/ Tore Myklebust

DÅPSBORN MED FADRAR

VEREIDE

27.01 -13
LINA SOFIE SVARSTAD
Anny Sefland
Linda S. Berge
Geir Ove Sefland Bjørlo
Stine S. Myrvoll
Monica Svarstad
Trond Kongshavn

24.02 – 13

SYNNE LANGLO GLOPPESTAD
Jarle Gloppestad
Harald Slettvoll
Kjersti Nyhagen Hole
Asbjørn Langlo
Karoline Madeleine Helgheim
Hege Støylen Alme

BREIM

09.12 – 12
HANNAH LOUISE VAN DUINEN
Brita Austrheim
Ståle Austrheim
Elin Austrheim Molvik
Bjarte Molvik

03.02 – 13
EMBLA  ELINE  LILLEMO  EGGE
Jannike Dvergsdal Haugen
Malin Åmot
Jan Magne Kvellestad

Gunn Margareth Bauge

JORDFESTE 

03.03 – 13
BALDER  STEINSON  FØRDE
Ronny Vårdal
Øystein Kristian Førde Sætervik

GIMMESTAD

03.03 - 13
EVEN GULE
Bjarte Lofnes Hauge
Børge Knutsen Nordal
Kristianne Gimmestad Gule
Lars Jonas Pedersen
Lise Rønnevig
Marianne Kvame

HYEN

10.02 -13

GABRIEL  AA  BERGE
Benedikte Aa
Nils Jøssang
Kristine Knutsen-Berge

VEREIDE  
Margit Rye   f. 30.04.1927 d. 18.01.2013
Turid Anny Eide   f. 25.02.1935 d. 06.02.2013
Brit Svangtun   f. 25.04.1945 d. 13.02.2013
Dagfinn Svangtun  f. 13.10.1946 d. 22.02.2013
Erik Vereide   f. 04.08.1926 d. 28.02.2013
   

  

BREIM  
Malfrid Bø   f. 02.07.1920 d. 24.01.2013
Anders Egge   f.12.12.1915 d. 02.03.2013

      
  

GIMMESTAD  
Harry Johannes Gustavsen f. 04.10.1940 d. 21.01.2013
Synnøve Mykland  f. 02.12.1933 d. 18.02.2013

V1_Orginallayout.indd   27 11.03.13   20:36

Vereide
01.06.14
ABEl SEInEMA JlAKA
feliCia t Seton
MiCHael j jlaka
ingrid aske
fritz Schjølberg
jorunn landstad

08.06.14
MATIAS RYE ASKE
tonje eliSabetH Håvik rye
MariuS liSetH aSke
ida Hjelle
kristoffer rye
Helge aske
andre aske

29.06.14
UlRIK SÆgROV øYgARD
Heidi Merete Sægrov
edvin øygard
iris bolseth
ole andre elvebakk
Mari Hansen
elise øygard
frode andre Sægrov
Martin Sivertsen

13.07.14
TUVA HElEn øSTVIK AnDEnÆS
Malin SkorPen øStvik
ørjan andrÉ SivertSen andenæS
kjetil almenning
Sonja nekkøy

29.07.14
MAgnUS HAUgE OMA 
anne berit Hauge
torleif oMa
Helene Hauge
guro Moira oma 

Breim
31.08.2014
EVEn WEnDElBORg gIl
larS gil
Mari Wendelborg gil
are gil
Hilde karin gil
Sara kloo-trongmo
eirik trongmo

gimmestad
23.07.14
SYnnE HEggHEIM
MoniCa HeggHeiM
nina Heggheim
reidar gimmestad
Svein gunnar Heggheim
Maria aabrekk
Mads Wie
Cecilie Myklebust

Dåpsborn med foreldre 
og fadrar Vigde 

Vereide 
24.05.14 Siv anita drageset og arild nes
31.05.14 elin rek olsen og Helge olav nedrebø  
21.06.14   jofrid aurlien og olav brennsæter     
28.06.14 tattian Martinez og kurt buck
05.07.14 Malene Henden og Stian Pedersen 
19.07.14 kari-anne tisthamar og Marius Haveland
02.08.14  ingrid austrheim bratten og endre fure bortne

Hyen 
02.0814  reidun oline Holme og bjørn-Sverre Hjelle juliussen 
 

gimmestad 
21.06.14 ann Christin gimmestad og kjell berge
12.07.14  Stine Marie fjeldstad jonstad og daniel andreas 

ravnestad Huus
09.08.14 Marianne gimmestad og fredrik Sande

Breim
28.06.14 gunhild Hoås og arne kandal
05.07.14 terese Simonsen og reidar kandal
02.08.14 Sigrid anette førde og arnt ole ramsdal

Jordfeste

Vereide  
inga Hunvik 20.05.1918 13.06.2014
Magnhild Hansen 05.02.1925 20.08.2014

   
Hyen  
kjell Magne aa 09.01.1946 05.07.2014
reinart Matias ommedal 18.06.1923  08.08.2014
kjellaug a. Hope 19.05.1928 16.08.2014

  
Breim
alvhild gåsemyr 06.05.1929 03.06.2014 
aslaug egge 05.11.1922 07.06.2014
leiv b. egge 01.03.1931 28.06.2014
jetmund jordanger 26.03.1932 15.07.2014
anders  o. Skrøppa 23.06.1931 16.08.2014
asle Per årdal 11.07.1962 30.08.2014

gimmestad 
Herborg Sande 30.10.1918 29.08.2014
Steffen Mardal 03.07.1937 02.09.2014

24. september (onsdag) 20.00 Sandane Opa kyrkje. Orgelmusikk, song og kveldsbøn kl 
20.40

28. september
16. s. i treeiningstida. 
Matt 6,24–34

16.00 Sandane Gratis varm mat klokka 16.00, Søndagssamling 

kyrkjekor.Takkoffer Kyrkjelydarbeidet.

11. oktober (laurdag) 19.00 Breim Musikkandakt i høve konfirmasjonsjubileum. Anders 
Rinde, John Oddvar Kandal og Helene Myklemyr 

12. oktober
18. s. i treeiningstida. 
Matt 6,24–34

11.00 Breim Gudsteneste v/ Tore Myklebust. Takkoffer: Frelses-
armeen. Konfirmasjonsjubileum (50 + 60 år).

20.00 Sandane Gudsteneste  v/ Tore Myklebust 

18. oktober (laurdag) 19.00 Hyen Musikkandakt i høve konfirmasjonsjubileum. 
Anders Rinde

Gal 5,16-26

11.00 Hyen Gudsteneste v/ Tore Myklebust. Konfirmasjonsjubi-
leum (50 år).

23. oktober (torsdag) 16.00 Gloppen omsorgs-

Nattverdsgudsteneste v/Vidar Bjotveit

26. oktober 
(Bots- og bønedag) 
Luk 13,22-30

10.30 Vereide Lovsongsstund

11.00 Vereide Gudsteneste. v/ Vidar Bjotveit  (Normisjons-stemne) 
Takkoffer: Normisjon S&F krins 

29. oktober (onsdag) 20.00 Sandane Opa kyrkje. Orgelmusikk, song og kveldsbøn kl. 
20.40

31. oktober (fredag) 19.00 Sandane Konsert i Sandane kyrkje. v/ Griegakademiets gitar-
kvartett. Fritt tilgjenge. Kollekt ved utgongen.

02. november

16.00 Sandane Gratis varm mat klokka 16.00, Søndagssamling 

20.00 Gimmestad Gudsteneste. v/ Tore Myklebust

Smak av sommar

Ein sommar er over, og dette bladet har ein smak av sommar. Sjå bilde og les tekst om 
brureferda på breimsvatnet side 16. ekko frå ei anna tid var det då det kristne 
koret på Firda Gymnas hadde ”reunion” i august. Les meir side 24. Sokneprest 
vidar bjotveit er på plass. Les meir om han side 10. Du kan og smake sommar når 
du les om nesholmstemnet og anna som hende i Hyen.

16

24
10


